
Davomi 2-betda

Davomi 2-betda

Majlisda Oʻzbekiston Respublikasi Prezidenti 
Shavkat Mirziyoyev ishtirok etdi.

Tadbirni Markaziy saylov komissiyasi 
raisi Zayniddin Nizomxoʻjayev ochdi.

Davlatimiz madhiyasi yangradi.

ULKAN ISHONCH VA MAS’ULIYATNING QADRIGA YETISH, UNI HALOL VA SODIQ 
XIZMAT BILAN OQLASH BARCHAMIZNING MUQADDAS BURCHIMIZDIR

Toshkent shahrida 19-noyabr kuni O‘zbekiston Respublikasi Oliy Majlisi Senatining 
birinchi yalpi majlisi bo‘lib o‘tdi.

Yalpi majlis ishini tashkil etish 
uchun kotibiyat va elektron ovoz berish 
nazorati boʻyicha guruh tuzildi, kun 
tartibi tasdiqlandi. Markaziy saylov 
komissiyasi raisi Oliy Majlis Senatiga 

saylov natijalari toʻgʻrisida axborot 
berdi.

Bu jarayon yangi tahrirdagi Oʻzbekiston 
Respublikasi Konstitutsiyasi hamda 
takomillashtirilgan milliy saylov 

qonunchiligiga binoan oshkora va adolatli 
oʻtgani taʼkidlandi. Asosiy qonunimizga 
muvofiq, Senat aʼzolari Qoraqalpogʻiston 
Respublikasi Joʻqorgʻi Kengesi, viloyatlar, 
tumanlar va shaharlar davlat hokimiyati 

vakillik organlari deputatlarining tegishli 
qoʻshma majlislarida mazkur deputatlar 
orasidan yashirin ovoz berish yoʻli bilan 
Qoraqalpogʻiston Respublikasi, viloyatlar 
va Toshkent shahridan teng miqdorda — 

4 kishidan saylandi. Yana 9 nafar senator 
Oʻzbekiston Respublikasi Prezidentining 
farmoni bilan tayinlandi.

Assalomu alaykum, hurmatli Senat 
aʼzolari!

Qadrli doʻstlar!
Avvalo, siz, azizlarni yuksak ishonchga 

sazovor boʻlib, Oliy Majlis Senati aʼzosi 
etib saylanganingiz bilan chin qalbimdan 
samimiy muborakbod etaman.

Albatta, senator degan nom — yuksak 
va sharafli maqom, shu bilan birga, ulkan 
masʼuliyat ekanini hammamiz yaxshi 
tushunamiz.

Sizlar Yangi Oʻzbekistonni barpo etish, 
xalqimiz uchun tinch va osoyishta, erkin 
va farovon hayot yaratish yoʻlida bor bilim 
va tajribangizni, kuch va salohiyatingizni 
ishga solib, xalqimiz ishonchini oqlaysiz 
deb umid qilaman.

Kuchli raqobat, adolat va oshkoralik ruhida 
oʻtgan saylovlar natijasida beshinchi chaqiriq 
Senatning tarkibi sifat jihatidan yuqori darajada 
shakllandi. Bugun sizlarning timsolingizda 
koʻplab yetakchi soha va tarmoqlar vakillarini, 
taniqli siyosat, iqtisodiyot, ilm-fan va 
madaniyat namoyandalarini koʻrib turganimdan 
xursandman.

Senatorlarimizning intellektual salohiyati 
haqida gapirganda, ularning har 3 nafaridan 

PREZIDENT SHAVKAT MIRZIYOYEVNING O‘ZBEKISTON RESPUBLIKASI 
OLIY MAJLISI SENATINING BIRINCHI MAJLISIDAGI NUTQI

Oʻtgan ikki kun mamlakatimiz hayoti va xalqimiz taqdirida yorqin iz 
qoldiradigan, bugungi hayotimiz va yorugʻ kelajagimizni belgilaydigan 
muhim voqeliklarga boy boʻldi. 18-noyabr kuni Oliy Majlis Qonunchilik 
palatasining, 19-noyabr kuni Oliy Majlis Senatining saylovdan keyingi 
birinchi yalpi majlislari koʻtarinki ruhda boʻlib oʻtdi. Har ikki tadbirda ham 
Prezidentimiz ishtirok etib, nutq soʻzladi. 

Davlatimiz rahbari yangi tarkibdagi Qonunchilik 
palatasi va Senat aʼzolarini xalqimizning yuksak 
ishonchiga sazovor boʻlgani bilan samimiy qutlar 
ekan, parlament vakillarining avvalgi tarkibi ham 
mamlakatimiz rivojiga munosib hissa qoʻshganini 
alohida taʼkidladi. 

Yurtimizda amalga oshirilgan konstitutsiya
viy islohotlar natijasida Senat tarkibi 

ixchamlashib, uning aʼzolari soni 100 nafardan 
65 nafarga qisqardi. Ayni vaqtda senatorlarning 
vakolatlari va masʼuliyati bir necha barobar 
oshdi. Yuqori palataning parlament nazorati 
va bir qator muhim davlat organlarini 
shakllantirishdagi ishtiroki sezilarli ravishda 
kengaytirildi. Yangilangan Konstitutsiyada 
Senatga qonunchilik taklifini kiritish huquqi 

berildi. Tabiiyki, bu yangilanishlar sohadagi 
ishlarni tanqidiy baholab, uni butunlay 
yangicha tashkil etishni taqozo etmoqda. 

Oliy Majlis Senati majlisida jamiyatimizdagi 
dolzarb muammolarni hal etish, qonunlarda 
hududiy va umumdavlat manfaatlari uygʻun 
boʻlishiga erishishda Senatning oʻrnini yanada 
oshirish, ortga qaytmas tus olgan muhim islohotlarni 
davom ettirish va yangi bosqichga koʻtarishda 
senatorlarning faolligini yanada oshirish borasidagi 
ustuvor vazifalar xususida soʻz yuritildi.

Muxbirimiz ushbu majlisda ishtirok etgan 
senatorlar fikr-mulohazalari bilan qiziqdi.

Bu islohotlarga yangicha ruh, amaliy ishlarga ulkan qanot baxsh etadi
XALQIMIZNING 30 YILLIK ORZUSI RO‘YOBGA CHIQDI

biri ilmiy darajaga ega ekanini alohida 
taʼkidlash kerak.

Eʼtiborlisi, Senat aʼzolarining qariyb 
27 foizi yoki 16 nafari xotin-qizlardir. Bu 
esa oila, onalik va bolalik, xotin-qizlar 
huquqlarini himoya qilish, umuman, ijtimoiy 
masalalar boʻyicha qonunchilik faoliyati 
hamda parlament nazoratini kuchaytirishda 
muhim ahamiyat kasb etadi, albatta.

Mamlakatimizda boʻlib oʻtgan saylovlar 
davlatimiz va jamiyatimiz rivojida ham, 
mahalliy Kengashlar faoliyatida ham yangi 
davrni boshlab bermoqda, desak, toʻgʻri 
boʻladi.

Yangi saylangan mahalliy Kengashlar 
tarkibi va maqomiga koʻra oldingi holatdan 
mutlaqo farq qiladi. Ularning tarkibi qariyb 
60 foizga yangilanib, 3 mingdan ortiq 
yurtdoshlarimiz ilk bor deputat boʻlgani ham 
shundan dalolat beradi.

Ayniqsa, mahalliy Kengashlarda ayol 
deputatlar ulushi 32 foizga yetgani, 30 
yoshgacha boʻlgan deputatlar soni 3,5 
karra oshib, 266 nafarni tashkil etgani 
Senat faoliyatini yangicha yondashuv va 
qarashlar asosida tashkil etishda muhim rol 
oʻynaydi.

Bugungi majlisda ishtirok etayotgan 
senatorlarning aksariyati bir vaqtning oʻzida 
mahalliy Kengash deputatlari hamdir.

Barchamiz yaxshi tushunamiz, dunyo 
miqyosidagi vaziyat misli koʻrilmagan 
darajada keskin va murakkab boʻlib 
borayotgan hozirgi sharoitda yurtimiz tinchligi 
va ravnaqini taʼminlash har qachongidan ham 
ustuvor vazifaga aylanmoqda.

Buyuk shoir va mutafakkir Pahlavon 
Mahmud bobomiz aytganlaridek, qadimgi 
ajdodlar bitta toʻfon koʻrgan boʻlsa, 
bugun biz mingta toʻfon koʻrmoqdamiz. 
Chindan ham, biz duch kelayotgan global 
muammolarning har biri bitta toʻfon 
emasmi?

Turli mintaqalardagi qonli toʻq
nashuvlar, ekologik va texnogen fojialar, 
iqlim oʻzgarishlari, iqtisodiy inqirozlar, 
terrorizm va ekstremizm tahdidlari, 
qochoqlar muammolari tobora kuchayib 
borayotganini barchamiz koʻrib-bilib 
turibmiz.

Mana shunday gʻoyat tahlikali vaziyatda 
biz faqat kuchli iroda, birlik va hamjihatlik, 
qattiq mehnat bilangina yurtimizda tinchlik 
va taraqqiyotni taʼminlashga erisha 

olamiz. Hurmatli senatorlarimiz, mahalliy 
Kengashlarga saylangan deputatlarimiz ana 
shu oʻtkir haqiqatni, oʻz zimmalaridagi ulkan 
masʼuliyatni chuqur anglab ish olib boradilar 
deb ishonaman.

Qadrli doʻstlar!
Yangi Oʻzbekistonni barpo etishga 

qaratilgan ulugʻvor vazifalarni amalga 
oshirishda yuqori palataning avvalgi 
tarkibi munosib hissa qoʻshdi. Ayniqsa, 
ayollar huquqlarini ishonchli taʼminlash, 
xotin-qizlar va bolalarni zoʻravonlikdan 
himoya qilish masalalarida Senat alohida 
faollik koʻrsatdi. Oxirgi besh yilda yuqori 
palata tomonidan 106 marta hisobotlar 
eshitilgani, ijro organlariga 1 ming 300 
ta soʻrov kiritilgani ham muhim ijobiy 
natijadir.

Parlamentning xalqaro maydondagi 
nufuzi ham sezilarli darajada oshib 
bormoqda. Oʻtgan davrda xorijiy davlatlar 
bilan parlamentlararo doʻstlik guruhlari 
soni 26 tadan 73 taga yetdi. Senatimiz 
Osiyo xotin-qizlar forumi, Markaziy 
Osiyo davlatlari parlamentlararo forumi 
kabi yirik xalqaro tadbirlarga mezbonlik 
qildi.

Parlamentlararo Ittifoq assambleyasining 
150-sessiyasi, yaʼni yubiley anjumani kelgusi 
yili poytaxtimizda oʻtkazilishi ham alohida 
eʼtiborga loyiq. Senat ushbu nufuzli xalqaro 
forumni ham yuqori saviyada tashkil etish va 
oʻtkazishga boshchilik qilsa, oʻylaymanki, 
ayni muddao boʻladi.

Shu oʻrinda Senatda davlatlararo 
kelishuvlar ijrosi ustidan parlament nazoratini 
taʼminlash boʻyicha ilk bor ijobiy amaliyot 
yoʻlga qoʻyilganini ham taʼkidlash joiz.

Muhtaram senatorlar!
Konstitutsiyaviy islohotlar natijasida 

Senat tarkibi ixchamlashib, uning aʼzolari 
soni 100 nafardan 65 nafarga qisqardi. 
Ayni vaqtda senatorlarning vakolatlari 
va masʼuliyati bir necha barobar oshdi. 
Xususan, yuqori palataning parlament 
nazorati va bir qator muhim davlat 
organlarini shakllantirishdagi ishtiroki 
sezilarli ravishda kengaytirildi.

Yana bir muhim masala. Ilgari 
senatorlarimiz nazorat tadbirlarida yoki 
saylovchilar bilan uchrashuvlarda qonunlarda 
aniqlangan muammolarni hal etish boʻyicha 
aniq vakolatga ega emas edi. Yangilangan 
Konstitutsiyamizda Senatga qonunchilik 

taklifini kiritish huquqi berilishi bilan 
masala oʻz yechimini topdi. Yangi saylangan 
senatorlarimiz bu jarayonlarda endi faol 
boʻladilar deb ishonaman.

Hurmatli yigʻilish ishtirokchilari!
Endi yuqori palata oʻz faoliyatida toʻliq 

ishga solishi lozim boʻlgan imkoniyat va 
yoʻnalishlarga toʻxtalib oʻtsak.

Konstitutsiyada Senat hududiy vakillik 
palatasi ekani belgilab qoʻyilgan. Shu bilan 
birga, oldingi chaqiriqda Senat mahalliy 
Kengashlar bilan muloqot va hamkorlik 
borasida faqat dastlabki qadamlarni qoʻyganini 
tan olish lozim. Masalan, mahalliy Kengashlar 
15 dan ortiq masalalar boʻyicha qaror qabul 
qilish vakolatiga ega boʻlsa-da, ularni 
tayyorlash, kelishish va tasdiqlash boʻyicha 
yagona tartib haligacha ishlab chiqilmagan.

Yana bir masala. Mahalliy Kengashlarga 
koʻp vakolatlar berib, maqomini ancha 
oshirdik. Lekin, afsuski, Kengash deputatlari 
tajriba almashadigan, malaka va amaliy 
koʻnikmasini oshirib boradigan tizim yoʻlga 
qoʻyilmadi. Oʻylaymanki, ushbu masala ham 
Senatning yangi tarkibi eʼtiboridan chetda 
qolmaydi.

Kun mavzusi

EGALIK HUQUQI  
E’TIROF ETILMOQDA

Dastlabki o‘rganishlarga ko‘ra, hozir yurtimizda 
huquqiy hujjati yo‘q yoki noto‘liq 3 million 
600 mingdan ortiq yer uchastkasi mavjud

Yalpi majlisda Oʻzbekiston Respublikasi 
Prezidenti Shavkat Mirziyoyev nutq soʻzladi.

Davlatimiz rahbari yangi tarkibdagi Senat 
aʼzolarini yuksak ishonchga sazovor boʻlganlari 
bilan samimiy tabrikladi.

Yuqori palataning avvalgi tarkibi 
mamlakatimiz rivojiga munosib hissa qoʻshgani 
taʼkidlandi. Oxirgi besh yilda yuqori palata 
tomonidan 106 marta hisobotlar eshitilgan, ijro 
organlariga 1 ming 300 ta soʻrov kiritilgan. 
Parlamentning xalqaro maydondagi nufuzi 
ham sezilarli darajada oshgan. Oʻtgan davrda 
xorijiy davlatlar bilan parlamentlararo doʻstlik 
guruhlari soni 26 tadan 73 taga yetgan.

Konstitutsiyaviy islohotlar natijasida Senat 
tarkibi ixchamlashib, uning aʼzolari soni 100 
nafardan 65 nafarga qisqardi. Ayni vaqtda 
senatorlarning vakolatlari va masʼuliyati 

bir necha barobar oshdi. Xususan, yuqori 
palataning parlament nazorati va bir qator 
muhim davlat organlarini shakllantirishdagi 
ishtiroki sezilarli ravishda kengaytirildi. 
Senatga ham qonunchilik taklifi kiritish 
huquqi berildi.

Prezident bugun dunyodagi vaziyatga 
yigʻilganlar eʼtiborini qaratib, tinchlik va 
birlikning ahamiyatini taʼkidladi.

— Mana shunday gʻoyat tahlikali vaziyatda 
biz faqat kuchli iroda, birlik va hamjihatlik, 
qattiq mehnat bilangina yurtimizda tinchlik 
va taraqqiyotni taʼminlashga erisha olamiz. 
Hurmatli senatorlarimiz, mahalliy kengashlarga 
saylangan deputatlarimiz ana shu oʻtkir 
haqiqatni, oʻz zimmalaridagi ulkan masʼuliyatni 
chuqur anglab ish olib boradilar, deb ishonaman, 
— dedi Shavkat Mirziyoyev.

Bu omillar barchadan oʻz ishini tanqidiy 
baholab, uni butunlay yangicha tashkil etishni 
taqozo etmoqda. Shu munosabat bilan Senat 

oldida turgan dolzarb vazifalarga toʻxtalib 
oʻtildi.

Birinchidan, qonunlarni muhokama qilishda 
yangicha mexanizmlarni joriy etish zarur. 
Ayniqsa, qonun ijodkorligi jarayoniga mahalliy 
kengashlarni keng jalb etish, har bir qonun 
boʻyicha ularning fikrini olish amaliyotini 
yoʻlga qoʻyish muhim ahamiyatga ega. Eng 
muhimi, qonunlarda hududiy va umumdavlat 
manfaatlari uygʻun boʻlishiga erishish lozim.

Ikkinchidan, mahalliy kengashlar faoliyatiga 
har tomonlama koʻmaklashish Senatning ustu-
vor vazifasi boʻlishi kerak. Maʼlumki, endi xalq 
deputatlari viloyatlar va Toshkent shahar Ken-
gashlariga hokimlar emas, balki deputatlar orasi-
dan saylangan kengash raislari boshchilik qiladi. 
Shuningdek, Kengash soʻrovi va Kengash tekshi-
ruvi kabi yangi mexanizmlar orqali hududiy ijro 
organlari faoliyati ustidan nazorat kuchaytiriladi. 
2026-yildan boshlab tuman va shahar Kengashla
riga ham hokimlar raislik qilmaydi.

Ushbu chora-tadbirlar mamlakatimizda 
davlat boshqaruvini quyi boʻgʻinga tushirish, 
ularni aholiga yaqinlashtirish jarayonlari ortga 
qaytmas tus olganidan dalolat beradi.

Uchinchidan, mahalliy Kengashlar vazirlik 
va idoralarning quyi boʻgʻinlari, ayniqsa, tuman 
va shahar boʻlinmalari bilan joylarda yangicha 
yondashuv asosida ishlashi talab etiladi.

Tuman va shaharlar byudjeti 
munosabatlarida ham mahalliy kengashlar 
juda katta vakolatlarga ega. Bundan oqilona 
foydalanib, aholini qiynayotgan masalalarni 
hal etish, Senat esa bu yoʻnalishlarda mahalliy 
kengashlarga koʻmaklashib borishi zarur.

Toʻrtinchidan, yangilangan Konstitutsiya
mizda Senatga mahalliy Kengashlarning 
qarorlari qonunchilikka muvofiq boʻlishini 
taʼminlash boʻyicha katta masʼuliyat 
yuklatilgan. Senat bu borada ochiqlik va 
shaffoflikni, qonuniylikni taʼminlash boʻyicha 
samarali tizim yaratishi kerak.

Beshinchidan, Senat qoʻmitalari — yuqori 
palataning yuragi, harakatlantiruvchi kuchidir. 
Shu bois, qoʻmitalardagi eshituv instituti 
asoslarini qonun darajasida mustahkamlab 
qoʻyish vaqti keldi.

Oltinchidan, kambagʻallikni qisqartirish 
va aholini ijtimoiy himoya qilish borasidagi 
dastur va rejalarni toʻliq roʻyobga chiqarishda 
senatorlarning ishtiroki juda muhim.

Yettinchidan, korrupsiyaga qarshi kurashish 
boʻyicha parlament nazoratini, butun jamiyatimiz 
ishtirokini yanada kuchaytirish zarur. Senat aholi 
va davlat xizmatchilarining huquqiy ongi va 
madaniyatini yuksaltirish, jamiyatda korrupsiyaga 
nisbatan murosasizlik muhitini shakllantirish, 
yosh avlod ongiga qonunga hurmat, toʻgʻrilik va 
halol mehnat tushunchalarini singdirish boʻyicha 
aniq chora-tadbirlarni ishlab chiqishi kerak.

Sakkizinchidan, Senat tomonidan 
Sudyalar oliy kengashining barcha aʼzolarini 
saylash tizimi yoʻlga qoʻyilgani sud hokimiyatining 

chinakam mustaqilligini taʼminlashga xizmat 
qiladi. Bunda Senat faqat nomzodlarni tasdiqlash 
bilan cheklanmay, ularning faoliyati bilan tanishib, 
xulosa berish amaliyotini yoʻlga qoʻyish zarur.

Majlisda tashkiliy masalalar ham koʻrib 
chiqildi.

Prezident Shavkat Mirziyoyev 
Konstitutsiyamizning 101-moddasiga muvofiq, 
Oliy Majlis Senati Raisi lavozimiga nomzod 
taqdim qildi.

Yashirin ovoz berish orqali Oliy Majlis Senati 
Raisi lavozimiga Tanzila Norboyeva saylandi. 
Shuningdek, Senat Raisining birinchi oʻrinbosari 
lavozimiga Sodiq Safoyev, Senat Raisining 
oʻrinbosari lavozimiga Amanbay Orinbayev 
saylandi.

Kun tartibiga muvofiq, Senatda 7 ta qoʻmita 
va bitta komissiya tuzildi. Muhokama etilgan 
masalalar yuzasidan Oliy Majlis Senatining 
tegishli qarorlari qabul qilindi.

OʻzA

Bundan tashqari, mahalliy Kengashlarning 
eng yaxshi tajribalarini boshqa hududlarda ham 
ommalashtirish, namunali Kengashlarni eʼtirof 
etish ham yoʻlga qoʻyilsa, albatta, ishimizning 
samarasi yanada oshadi.

Asosiy qonunimizga muvofiq, Senat 10 dan 
ziyod yuqori martabali mansabdor shaxslarning 
hisobotlarini eshitadi. Oʻtgan besh yilda bunday 
hisobotlar 100 martadan ortiq eshitilgan. 
Lekin hisobotlar koʻp hollarda chuqur tahlillar 
oʻtkazmasdan koʻrib chiqilmoqda. Masalan, 
jinoyatchilik masalasini olaylik. 2024-yilning 9 
oyida mamlakatimiz boʻyicha 45 mingdan ziyod 
shaxs jinoyatga qoʻl urgan. Andijon, Jizzax, 
Qashqadaryo va Samarqand viloyatlarida 
oʻgʻrilik, Navoiy, Sirdaryo va Xorazm 
viloyatlarida firibgarlik, Surxondaryo va 
Toshkent viloyatlari hamda Toshkent shahrida 
giyohvandlik jinoyatlari boshqa hududlarga 
nisbatan koʻproq sodir etilgan.

Senat parlament nazorati doirasida mavjud 
ahvolni puxta tahlil qilib, “qizil” hududlardagi 
vaziyatni nazoratga olsa, bu borada qatʼiy 
soʻrov oʻtkazsa, oʻylaymanki, vaziyatni ijobiy 
tomonga oʻzgartirish mumkin.

Qadrli yurtdoshlar!
Soʻnggi yillarda keng koʻlamli demokratik 

islohotlarimiz tufayli Oʻzbekistonning xalqaro 
reytinglardagi oʻrni yaxshilanib bormoqda. 
Mamlakatimiz reytingi qonun ustuvorligi 
boʻyicha 8 pogʻona, elektron hukumat boʻyicha 
18 pogʻona, iqtisodiy erkinlik boʻyicha 49 
pogʻona, logistika va innovatsiya boʻyicha 10 
pogʻona yuqori koʻtarildi.

Bunday muhim yutuqlarni eʼtirof etgan 
holda, biz ayni vaqtda bu yoʻnalishlarda hali 
yana koʻp ish qilishimiz zarurligini yaxshi 
tushunamiz.

Bugungi kunda Oʻzbekiston nufuzli xalqaro 
minbarlardan katta-katta tashabbuslarni ilgari 
surmoqda. Albatta, ularning mazmun-mohiyatini 
xalqimizga, xorijiy va mahalliy ekspertlarga 
yetkazishda senatorlarimiz faol boʻlishlarini 
barchamiz istaymiz. Ammo, afsuski, ularning 
bu boradagi roli yetarli darajada sezilmayapti. 
Senatdagi xalqaro ishlarga masʼul qoʻmita ham 
ushbu masalada ancha sust ishlayapti. Umid 
qilamanki, yuqori palatamizning yangi tarkibi 
mazkur yoʻnalishdagi faoliyatini yaxshilaydi.

Hurmatli majlis qatnashchilari!
Bugungi tahlikali zamon barchamizdan 

oʻz ishimizni tanqidiy baholab, uni butunlay 
yangicha tashkil etishni taqozo etmoqda. Shu 
munosabat bilan Senat oldida turgan dolzarb 
vazifalarga qisqacha toʻxtalib oʻtmoqchiman.

Birinchidan, yangilangan Konstitutsiya
mizda Senat bilan Qonunchilik palatasi 
vakolatlaridagi takroriy holatlar bartaraf etilib, 
ularning har biriga tegishli vazifalar aniq 
koʻrsatildi.

Endi Senat qonunlarni muhokama qilishda 
yangicha mexanizmlarni joriy etishi zarur. 
Ayniqsa, qonun ijodkorligi jarayoniga mahalliy 
Kengashlarni keng jalb etish, har bir qonun 
boʻyicha ularning fikrini olish amaliyotini 
yoʻlga qoʻyish muhim ahamiyatga ega.

Eʼtibor bering, Kengashlar deputatlari bu 
yil fuqarolar bilan uchrashuvlarda 22 mingdan 
ortiq muammolarni aniqlagan. Yaʼni joylardagi 
haqiqiy ahvolni ular yaxshi biladi. Shunday 
ekan, qonunlarni parlament qoʻmitalarida koʻrib 
chiqishda, vazirlik va idoralar vakillari bilan 
emas, balki mahalliy Kengashlar deputatlari 
bilan koʻproq ish olib borilsa, albatta, adolatdan 
boʻladi. Chunki hududlarning oʻziga xos 

xususiyat va imkoniyatlari hisobga olinmagan 
qonunlar quyi boʻgʻinda samarali ishlamaydi.

Eng muhimi, qonunlarda hududiy va 
umumdavlat manfaatlari uygʻun boʻlishiga 
erishish lozim. Qonunlar ijrosini taʼminlashda 
mahalliy hokimlik yoki Kengashning imkoniyat 
va resursi qay darajada ekani doimo Senatning 
eʼtibor markazida boʻlishi zarur.

Ikkinchidan, mahalliy Kengashlar 
faoliyatiga har tomonlama koʻmaklashish 
Senatning ustuvor vazifasi boʻlishi kerak.

Mahalliy boshqaruvda sifat jihatidan 
yangi model joriy etilayotgan hozirgi vaqtda 
bu, ayniqsa, muhimdir. Xabaringiz bor, 
endi Xalq deputatlari viloyatlar va Toshkent 
shahar Kengashlariga hokimlar emas, balki 
deputatlar orasidan saylangan Kengash raislari 
boshchilik qiladi. Biz ushbu siyosiy islohot 
orqali xalqimizning 30 yillik orzusini roʻyobga 
chiqardik, desak, ayni haqiqatni aytgan 
boʻlamiz.

Fursatdan foydalanib, bugungi majlisda 
ishtirok etayotgan hududiy Kengashlar raislarini 
qutlab, ularga kelgusi faoliyatlarida yutuqlar 
tilayman.

Bu yil hokimlarning 33 ta vakolati 
Kengashlarga olib berildi, yana 17 ta vakolatni 
oʻtkazishni reja qilyapmiz. Misol uchun, 
ichimlik suv tarifiga ustama, davlat obyektlari 
va bozorlarda ijara toʻlovlari kabi jami 7 turdagi 
mahalliy yigʻimlar miqdorini tasdiqlash vakolati 
ham mahalliy Kengashlarga oʻtkazilishi koʻzda 
tutilgan.

Shuningdek, Kengash soʻrovi va Kengash 
tekshiruvi kabi yangi mexanizmlar orqali 
hududiy ijro organlari faoliyati ustidan nazorat 
kuchaytiriladi. Mahalliy Kengashlar tomonidan 
har yarim yilda qilingan ishlar boʻyicha matbuot 
anjumanlari oʻtkazish amaliyoti yoʻlga qoʻyilsa, 
oʻylaymanki, bu ularning faoliyatida oshkoralik 
va hisobdorlikni kuchaytiradi.

Ushbu chora-tadbirlarning barchasi 
mamlakatimizda davlat boshqaruvini 
quyi boʻgʻinga tushirish, ularni aholiga 
yaqinlashtirish jarayonlari ortga qaytmas tus 
olganidan dalolat beradi.

Shu oʻrinda gʻoyat muhim bir jihatga 
eʼtiboringizni qaratmoqchiman. 1992-yilgacha 
mamlakatimizda bir muddat mahalliy davlat 
hokimiyatiga ikki rahbar boshchilik qilgan 
holatlar ham boʻlgan. Buni bugungi majlisda 
qatnashayotgan yoshi ulugʻ insonlar yaxshi 
eslaydi. Oʻsha vaqtda ayrim rahbarlar dolzarb 
muammolarni hal qilib, hududni rivojlantirish 
oʻrniga obroʻ talashishdan ortmay qolgani ham 
bor gap.

Yaqin oʻtmishda yoʻl qoʻyilgan bunday 
xatolardan toʻgʻri xulosa chiqarishimiz va 
ularni takrorlashga yoʻl qoʻymasligimiz lozim. 
Umuman, hokim ham, Kengash raisi ham, 
avvalo, oʻz hududida yashayotgan aholi man
faatlarini yetakchi oʻringa qoʻyib, bir jamoa 
boʻlib ishlashi lozim.

Ayni paytda Konstitutsiyada 
belgilanganidek, tuman, shahar va viloyatlar 
miqyosida qonun hujjatlarini soʻzsiz ijro etish, 
hududlarni ijtimoiy-iqtisodiy, madaniy va 
ekologik jihatdan rivojlantirish uchun hokimlar 
masʼul va javobgar ekanini alohida taʼkidlab 
aytmoqchiman.

Bu fikrlarni siz, hurmatli senatorlar 
bilan uchrashuvda bayon etayotganim bejiz 
emas. Chunki sizlar, bir tomondan, mahalliy 
Kengash deputatisiz, ikkinchi tomondan, 
Senat aʼzosi sifatida zimmangizga mahalliy 
vakillik idoralariga koʻmaklashish vazifasi ham 
yuklatilgan.

Senat mahalliy hokimlik va Kengashlar 
hamjihat faoliyat yuritishi, oʻzaro 
munosabatlarini toʻgʻri tashkil etishi uchun 
ularga yaqindan yordam berishi lozim.

2026-yildan boshlab tuman va shahar 
Kengashlariga ham hokimlar raislik qilmaydi. 
Bu ham muhim demokratik jarayon. Yuqori 
palatamiz bu islohotga ham jiddiy tayyorgarlik 
koʻrishi kerak.

Uchinchidan, yangilangan Konstitutsiya 
talabi asosida mahalliy Kengashlar yaqinda 
hokimlarni lavozimga tasdiqlashda, ularning 
hududni rivojlantirishga oid dasturlarini ilk bor 
koʻrib chiqib, maʼqulladi.

Xalqimiz deputatlardan bu dasturlardagi 
vazifalar ijrosi boʻyicha deputatlik va 
Kengash nazoratini amalga oshirishda faol va 
tashabbuskor boʻlishni kutmoqda.

Misol uchun, soʻnggi besh yilda yoʻl qurilishi 
sohasiga 48 trillion soʻm mablagʻ ajratilgan boʻlsa-
da, yoʻllarning 32 foizi yoki 66 ming kilometri 
hanuz taʼmirtalab ahvolda. Ichimlik suv va 
kanalizatsiya tizimiga esa 23 trillion soʻm mablagʻ 
yoʻnaltirilgan, lekin 747 ta mahalladagi qariyb 8 
million aholi hali ham markazlashgan tarmoqqa 
ulanmagan. Markazlashgan isitish qozonlarining 
8 foizi hamda issiqlik tarmoqlarining 14 foizi 
yaroqsiz ahvolda.

Shahar va shaharchalarning 826 tasi yoki 70 
foizi, qishloq aholi punktlarining 5 ming 859 
tasida yoki 78 foizida bosh reja yoʻq. Oqibatda, 
joylarda pala-partish va noqonuniy qurilishlar 
koʻpayib bormoqda. Oʻtgan yili roʻyxatdan 
oʻtkazilmasdan qurilish boshlangan 1 ming 600 
ta obyekt aniqlangan boʻlsa, joriy yilning olti 
oyida bu koʻrsatkich 1 ming 900 tadan oshgani 
ham buning dalilidir.

Bu esa mahalliy Kengashlar vazirlik va 
idoralarning quyi boʻgʻinlari, ayniqsa, tuman 
va shahar boʻlinmalari bilan joylarda yangicha 
yondashuv asosida ishlashini taqozo etmoqda.

Aziz doʻstlar!
Maʼlumki, byudjet munosabatlari sohasida 

mahalliy Kengashlar juda katta vakolatlarga 
ega. Biz 2025-yilda yer, mol-mulk va aylanma 
soliqlarini toʻliq, daromad soligʻining esa 
kamida 50 foizini tuman va shaharlarning oʻzida 
qoldirish boʻyicha qaror qabul qilamiz. Bu 
orqali mahalliy Kengashlarning ushbu sohadagi 
roli yanada ortadi. Natijada 2025-yilda tuman 
va shaharlar byudjetlari daromadi 9,4 trillion 
soʻm yoki 47 foizga oshadi.

Misol uchun, birgina Xatirchi tumanining 
byudjetida daromadlar 69,4 milliard soʻm yoki 
salkam 2 barobar, Buxoro tumanida 29 milliard 
soʻm yoki 1,3 barobarga koʻpayadi.

Bu islohotlarimiz tuman va shaharlardagi 
masʼul va mutasaddi shaxslar oʻz hududlaridagi 
muammolarni mustaqil hal etishi uchun 
imkoniyatni tubdan oshirish barobarida 
mahalliy Kengashlardan yaratilayotgan 
imkoniyatlardan oqilona foydalanib, aholini 
qiynayotgan masalalar yechimi boʻyicha asosli 
tashabbuslarni ilgari surishni ham talab etadi.

Senat esa bu yoʻnalishlarda mahalliy 
Kengashlar faoliyatini tizimli tahlil qilib, ularga 
koʻmaklashib borishi zarur.

Toʻrtinchidan, yangilangan Konstitutsiya
mizda Senatga mahalliy Kengashlarning 
qarorlari qonunchilikka muvofiq boʻlishini 
taʼminlash boʻyicha katta masʼuliyat yuklangan.

Birgina oʻtgan yilning oʻzida ushbu 
Kengashlar 34 ming 400 ta qaror qabul qilganini 
hisobga oladigan boʻlsak, bu qanchalik muhim 
vazifa ekani yaqqol ayon boʻladi. Senat bu 
borada ochiqlik va shaffoflikni, qonuniylikni 
taʼminlash boʻyicha samarali tizim yaratishi 

kerak. Bu yoʻnalishda yuqori palata huzurida 
yaqinda tashkil etilgan Hududiy vakillik 
organlari faoliyatini oʻrganish markazi 
imkoniyatlaridan unumli foydalanish lozim 
boʻladi.

Beshinchidan, Senat qoʻmitalari — yuqori 
palataning yuragi, harakatlantiruvchi kuchidir.

Har bir qoʻmita joylardagi muammolarni 
oʻrganish va ularning yechimi yuzasidan 
oʻtgan besh yil davomida oʻrtacha 37 tadan 
nazorat-tahlil tadbiri oʻtkazgan. Albatta, bu 
koʻrsatkich va raqamlar yaxshi. Lekin nazorat 
tadbirlari kutilgan natija beryaptimi, ulardan 
keyin joylarda aniq bir muammo oʻz yechimini 
topyaptimi, degan savol senatorlarimizni 
oʻylantirishi kerak.

Shu bois, qoʻmitalardagi eshituv instituti 
asoslarini qonun darajasida mustahkamlab 
qoʻyish vaqti keldi, deb hisoblayman. Har 
bir qoʻmita oʻz yoʻnalishi boʻyicha mahalliy 
Kengashlarga koʻmaklashib borsa, tabiiyki, 
ularning faoliyati ham sezilarli darajada 
kuchayadi.

Oltinchidan, biz kambagʻallikni qisqartirish 
va aholini ijtimoiy himoya qilish borasida katta 
dasturlarni amalga oshirmoqdamiz.

Toʻrt yil avval 23 foiz yoki 7,5 million 
nafar aholimizning daromadi kambagʻallik 
chegarasiga ham yetmas edi. Oʻtgan davrda 
3,5 million fuqaro uchun daromad olish 
imkoniyatini yaratib, kambagʻallikni 11 foizga 
tushirishga erishdik. Kelgusi uch yilda uni 7 
foizga tushirishni reja qilganmiz.

Kambagʻallikni qisqartirish va aholini 
ijtimoiy himoya qilish maqsadida kelgusi yili 
byudjetdan 500 milliard soʻm yoʻnaltiramiz. 
Yana bir yangilik — yangi yildan 65 turdagi 
ijtimoiy xizmat va yordamlar, 50 ga yaqin 
imtiyozlarni oʻzida mujassam etadigan yagona 
“Ijtimoiy karta” tizimi yoʻlga qoʻyiladi.

Daromadi va sogʻligʻini yoʻqotib, ogʻir 
ijtimoiy vaziyatga tushib qolgan yurtdosh
larimizni qoʻllab-quvvatlash koʻlami 
bosqichma-bosqich kengaytiriladi. Buning 
uchun “Ijtimoiy sugʻurta toʻgʻrisida”gi qonun 
qabul qilinadi. Nogironligi boʻlgan shaxslarning 
jamiyatga moslashuvini taʼminlash uchun 
ijtimoiy xizmat va yordamlar koʻlami 
kengaytiriladi.

Xabaringiz bor, bugungi kunda imkoniyati 
cheklangan bolalarning aksariyati ijtimoiy 
muhitdan ajralgan holda taʼlim olmoqda. 
Ularning umumtaʼlim maktablariga qatnashi 
uchun toʻsiqsiz muhit va zarur sharoit yaratiladi, 
maxsus pedagog va psixologlar jalb qilinadi.

Yana bir muhim masalaga alohida 
toʻxtalmoqchiman. Jamiyatimizda bolalarga 
nisbatan tazyiq va zoʻravonlik holatlari 
uchrayotganidan xabarim bor. Biz milliy 
madaniyatimizga xos boʻlmagan bunday 
illatlarga qarshi murosasiz munosabatda 
boʻlishimiz va ayovsiz kurashishimiz shart. 
Bu masala shaxsan Prezidentning nazoratida 
boʻladi.

Shu bois, yaqinda bolaning hayoti, sogʻligʻi, 
shaʼni va qadr-qimmatiga tajovuz qilinadigan, 
jismoniy va ruhiy azob yetkazishi mumkin 
boʻlgan barcha holatlarda davlat tomonidan 
tegishli huquqiy va ijtimoiy choralar koʻrilishini 
qonun bilan mustahkamlab qoʻydik.

Prokuratura organlari zoʻravonlikdan 
jabrlanuvchilarning huquqlari, erkinliklari va 
qonuniy manfaatlarini himoya qilish boʻyicha 
taʼsirchan choralarni yanada kuchaytirishi kerak.

Ana shunday reja va tashabbuslarimizni 
toʻliq roʻyobga chiqarishda senatorlarning 
ishtiroki, hech shubhasiz, juda muhim.

Yettinchidan, korrupsiyaga qarshi kurashish 
yoʻnalishida milliy kengash faoliyati yoʻlga 
qoʻyilib, Senat raisi unga rahbarlik qilishi 
toʻgʻri boʻlganini hayotning oʻzi tasdiqladi.

Soʻnggi besh yilda “Korrupsiyaning 
mavjud emasligi” koʻrsatkichida Oʻzbekiston 
23 pogʻona yuqori koʻtarilib, 2023-yilda 140 
ta mamlakat orasida 66-oʻrinni egalladi va 
Markaziy Osiyo mintaqasida bu yoʻnalishda 
sezilarli ijobiy koʻrsatkichni namoyish etdi.

Davlat organlari va tashkilotlari faoliyatining 
shaffofligini baholash boʻyicha “Ochiqlik 
indeksi” joriy etildi. Baholash natijalariga 
koʻra, qoniqarsiz deb topilgan davlat 
tashkilotlari rahbarlarining hisobotlari Milliy 
kengash yigʻilishlarida eshitib borilmoqda. 
Biroq bu borada hali yechimini kutayotgan 
masalalar ham yetarli. Oʻtgan yili korrupsiyaga 
oid jinoyatlar 12 foizga kamaygan boʻlsa-da, 6 
ming 500 nafar shaxs korrupsiyada ayblanib, 
javobgarlikka tortilgan.

Umuman, korrupsiyaga qarshi kurashish 
boʻyicha parlament nazoratini, butun 
jamiyatimiz ishtirokini yanada kuchaytirish 
zarur, deb hisoblayman.

Senat aholi va davlat xizmatchilarining 
huquqiy ongi va madaniyatini yuksaltirish, 
jamiyatda korrupsiyaga nisbatan murosasizlik 
muhitini shakllantirish, yosh avlod ongiga 
qonunga hurmat, toʻgʻrilik va halol mehnat 
tushunchalarini singdirish boʻyicha aniq chora-
tadbirlarni ishlab chiqishi kerak.

Sakkizinchidan, Senat tomonidan Sudyalar 
oliy kengashining barcha aʼzolarini saylash tizimi 
yoʻlga qoʻyilgani sud hokimiyatining chinakam 
mustaqilligini taʼminlashga xizmat qiladi.

Shu oʻrinda bir fikrga urgʻu berib 
aytmoqchiman: Senatning ushbu 
konstitutsiyaviy vakolati faqat nomzodlarni 
tasdiqlash bilan cheklanib qolmasligi kerak. 
Yuqori palata qoʻmitalarida nomzodlarning 
faoliyati bilan tanishish va baho berish, ular 
haqida xulosa bildirish amaliyotini yoʻlga 
qoʻyish zarur.

Shu bilan birga, sudyalarning maqomi va 
sudyalar hamjamiyati organlari faoliyatining 
huquqiy asosini, sud tizimini moliyalashtirish 
uchun mablagʻlar ajratishda ushbu hamjamiyatning 
ishtirok etish kafolatlarini alohida qonunlar bilan 
belgilaydigan vaqt keldi, deb hisoblayman.

Muhtaram doʻstlar!
Bugun sizlar bilan birga kun tartibiga 

kiritilgan tashkiliy masala — Senat Raisi va 
uning oʻrinbosarlarini saylash toʻgʻrisidagi 
masalani koʻrib chiqishimiz zarur.

Konstitutsiyamizning 101-moddasiga 
muvofiq, koʻpchilik, jumladan, tajribali 
senatorlar bilan maslahatlashgan holda, men 
Oliy Majlis Senati Raisi lavozimiga hurmatli 
senatorimiz Tanzila Kamalovna Norboyeva 
nomzodini taqdim etmoqchiman.

Ushbu nomzodni barchangiz yaxshi 
taniysiz. Tanzila Kamalovna davlat va jamoat 
boshqaruvida boy tajribaga ega. Oʻtgan davrda 
uning Oliy Majlis Senati Raisi sifatidagi 
samarali faoliyati natijasida mamlakatimizda 
xotin-qizlar, bolalar huquqlarini taʼminlash va 
ularning qonuniy manfaatlarini himoya qilish 
boʻyicha vaziyat sezilarli ravishda yaxshilandi. 
Xotin-qizlarning jamiyatdagi rolini oshirish, 
gender tenglik va oila masalalari borasida ilgari 
surilgan koʻplab tashabbuslar bugungi kunda 
oʻz natijasini bermoqda.

Hurmatli Tanzila Kamalovna yuksak 
lavozimda sizlar bilan yaqin hamkorlikda 
yanada muvaffaqiyatli faoliyat koʻrsatishiga 
ishonaman.

Senat Raisining birinchi oʻrinbosari 
lavozimiga hurmatli senatorimiz Sodiq 
Solihovich Safoyev nomzodini tavsiya etaman.

Bu rahbarni mamlakatimizda va xalqaro 
maydonda tanilgan yirik diplomat, jamoat 
arbobi sifatida yaxshi taniysiz. Sodiq 
Solihovichni barchangiz yaqindan bilganingiz 
tufayli u kishining mehnat faoliyati haqida uzoq 
toʻxtalib oʻtirmayman.

Senat Raisi oʻrinbosari lavozimiga hurmatli 
senatorimiz Amanbay Tleubayevich Orinbayev 
nomzodini tavsiya etaman.

Bu inson xalqimizning fidoyi farzandi 
boʻlib, 2022-yil 26-avgustdan Qoraqalpogʻiston 
Respublikasi Joʻqorgʻi Kengesi raisi, oʻsha 
yilning 13-sentabridan bir paytning oʻzida 
Senat Raisi oʻrinbosari sifatida ham samarali 
faoliyat yuritib kelmoqda.

Amanbay Tleubayevich koʻp yillar ichki ishlar 
organlari tizimida masʼul lavozimlarda samarali 
xizmat qilgan. Mehnat faoliyati davomida oʻzini 
masʼuliyatli, Vatanga, kasbiga sadoqatli, sinovli 
damlarda odamlarni jipslashtira oladigan jonkuyar 
rahbar sifatida koʻrsatdi.

Sizlardan Amanbay Orinbayev nomzodini 
qoʻllab-quvvatlashingizni soʻrayman.

Hurmatli Senat aʼzolari!
Senat Raisi va uning oʻrinbosarlari etib 

saylangan Tanzila Norboyeva, Sodiq Safoyev, 
Amanbay Orinbayevni bugungi yuksak ishonch 
bilan shaxsan oʻz nomimdan va sizlarning 
nomingizdan chin qalbimdan tabriklab, ularning 
kelgusi faoliyatida yutuq va muvaffaqiyatlar 
yor boʻlishini tilayman.

Aziz doʻstlar!
Sohibqiron Amir Temur bobomizning 

“Saltanat toʻnini kiygach, tanimdan 
halovat ketdi”, degan taʼsirchan soʻzlarini 
koʻpchiligingiz oʻqigansiz, albatta. Ulugʻ 
ajdodimizning ushbu soʻzlarida davlatchilik 
ishiga, el-yurt xizmatiga bel bogʻlagan inson 
amal qilishi zarur boʻlgan oliy mezon nazarda 
tutilganini hammamiz yaxshi tushunamiz.

Chindan ham, davlat va xalq xizmatchisining 
— u senator yoki deputat boʻladimi, hokim yoki 
vazir boʻladimi — rahbarlik masʼuliyatini oʻz 
zimmasiga olganidan soʻng begʻam-beparvo, 
loqayd boʻlib yurishga, huzur-halovatga berilib 
yashashga maʼnaviy haqqi yoʻq.

Oʻzingiz tasavvur qiling, 37 millionlik 
xalqdan faqatgina 65 nafar insonga senator 
boʻlishdek yuksak sharaf va baxt nasib etdi. 
Bu ulkan ishonch va masʼuliyatning qadriga 
yetish, uni halol va sodiq xizmat bilan oqlash 
barchamizning muqaddas burchimizdir.

Donishmandlar aytganlaridek, vijdonan 
qilingan mehnatdan — najot, adolatdan — 
yutuq va zafar hosil boʻladi.

Sizlar Yangi Oʻzbekiston va Uchinchi 
Renessans poydevorini bunyod etishga munosib 
hissa qoʻshasizlar, xalqchil va adolatli qonunlar 
qabul qilib, barchaga oʻrnak boʻlasizlar, deb 
tilak bildiraman.

Men siz, muhtaram senatorlar 
timsolida ana shunday katta ishlarga 
qodir, Oʻzbekiston oldida turgan strategik 
vazifalarni chuqur anglaydigan, Vatan va 
xalq manfaatini hamma narsadan ustun 
qoʻyadigan fidoyi insonlarni — oʻzimning 
eng yaqin maslakdoshlarimni koʻraman.

Sizlar bor bilim va tajribangiz, kuch va 
imkoniyatingizni ishga solib, mamlakatimiz 
hayotida, Senat faoliyatida yangi, yorqin 
sahifa ochasiz, deb ishonaman.

Ana shunday sharafli yoʻlda barchangizga 
sihat-salomatlik, ulkan kuch-gʻayrat, omad va 
zafarlar tilayman.

ULKAN ISHONCH VA MAS’ULIYATNING QADRIGA YETISH, UNI HALOL VA SODIQ 
XIZMAT BILAN OQLASH BARCHAMIZNING MUQADDAS BURCHIMIZDIR

oldida turgan strategik vazifalarni chuqur anglaydigan, Vatan va xalq manfaatini 
hamma narsadan ustun qoʻyadigan fidoyi insonlarni — oʻzimning eng yaqin 

maslakdoshlarimni koʻraman.

Bu islohotlarga yangicha ruh, amaliy ishlarga ulkan qanot baxsh etadi

XALQIMIZNING 30 YILLIK 
ORZUSI RO‘YOBGA CHIQDI

Munosabat

Yangilangan Senat va mahalliy 
kengashlarning hamjihatlikdagi 
faoliyati xalq ishonchini 

mustahkamlaydi, demokratik 
jarayonlarni rivojlantiradi, bir so‘z 
bilan aytganda, davlat boshqaruvini 
yangi bosqichga olib chiqadi.

Ikrom NAJMIDDINOV, 
Oliy Majlis Senati aʼzosi:
— Prezidentimiz yigʻilishda qonunlarni 

muhokama qilishda yangicha mexanizmlarni 
joriy etish, qonun ijodkorligi jarayoniga 
mahalliy kengashlarni keng jalb etish, har bir 
qonun boʻyicha ularning fikrini olish amaliyotini 
yoʻlga qoʻyish borasida alohida toʻxtalib oʻtdi.

Senat faoliyatida qonunlarni muhokama 
qilishda yangicha zamonaviy yondashuvlarni 
joriy etish muhim ahamiyat kasb etadi. Uning 
qonunlarni muhokama qilishdagi faoliyati 
nafaqat yuqori darajadagi tahlilga asoslangan 
boʻlishi, balki turli hududlar manfaatlarini ham 

Azamat ZIYO, 
Oliy Majlis Senati aʼzosi:
— Mamlakatimizda yangilangan Kons

titutsiya asosida demokratik islohotlar izchil 
davom etmoqda. Mahalliy kengashlar faoliyatini 
yanada takomillashtirish borasida muhim chora-
tadbirlar amalga oshirilmoqda.

Bugungi kunda Senatning ustuvor 
vazifalaridan biri — mahalliy kengashlarni 
qoʻllab-quvvatlash va ularning faoliyatiga 
koʻmaklashish. Albatta, bu bejiz emas. Zero, 
hududlar rivojida mahalliy kengashlarning 

Malika QODIRXONOVA, 
Oliy Majlis Senati aʼzosi:
— Yangi tahrirdagi Konstitutsiyamiz 

asosida shakllangan Senat jamiyatimizda turli 
sohalarda katta tajriba va bilimga ega boʻlgan 
mutaxassislardan tashkil topgan. Ushbu 

tarkibda olimlar, malakali mutaxassislar va 
ijtimoiy-siyosiy jarayonlarda faol ishtirok etib 

Pokiza AHMADJONOVA, 
Oliy Majlis Senati aʼzosi:
— Yigʻilishda davlatimiz rahbari 

tomonidan mamlakatimiz taraqqiyoti bilan 
bogʻliq islohotlar jarayonida Senatning 
ishtirokini kuchaytirishga oid boʻlgan bir qator 

ustuvor takliflar bildirildi. Prezidentimiz oʻz 
maʼruzasida Senat va parlament qoʻmitalari 
hamda mahalliy kengashlar deputatlarini hudud 

Qutbiddin BURXONOV, 
Oliy Majlis Senati aʼzosi:
— Yangi sharoitda Senatning parlament 

nazorati imkoniyatlari sezilarli darajada 
kengaygani bizga katta masʼuliyat yuklaydi. 
Senator sifatida nomzodlarning faoliyati 
va kasbiy salohiyatini chuqur tahlil qilish, 
ular haqida xolis xulosalar berish — davlat 
boshqaruvida adolat va professionallikni 
taʼminlashda muhim ahamiyatga ega. 

Shuningdek, davlat organlari mansabdor 
shaxslarining hisobotlarini eshitish tizimini 
qayta koʻrib chiqish vaqti keldi, deb 
oʻylayman. Hisobotlarni faqat tinglash emas, 
balki ularni chuqur tahlil qilish orqali real 
natijalarga erishishimiz mumkin. Ayniqsa, 
jinoyatchilikning oldini olish va uni jilovlash 
masalalarida qatʼiy pozitsiyada turishimiz 
zarur. Senatning bu boradagi saʼy-harakatlari 
xalq ishonchini mustahkamlash va jamiyatda 
xavfsizlikni taʼminlashga qaratilgan boʻlishi 
kerak.

Senatning tahliliy salohiyatini yanada 
kengaytirish orqali davlat boshqaruvi 
samaradorligini oshirishga hissa qoʻshishimiz 

PARLAMENTLARARO ALOQALAR RIVOJI 
MILLATLARARO DO‘STLIK VA HAMJIHATLIKKA 

ZAMIN YARATADI

Orzigul QOZIXONOVA,
Oliy Majlis Senati aʼzosi:
— Majlisda Prezidentimiz yangi 

saylangan Senat aʼzolari faoliyatini 
kuchaytirish bilan bogʻliq muhim takliflarni 
ilgari surdi. Jumladan, Senat aholi va 
davlat xizmatchilarining huquqiy ongi 
va madaniyatini yuksaltirish, jamiyatda 
korrupsiyaga nisbatan murosasizlik muhitini 
shakllantirish, yosh avlod ongiga qonunga 
hurmat, toʻgʻrilik va halollik tushunchalarini 
singdirish boʻyicha aniq chora-tadbirlarni 
ishlab chiqishi qayd etildi.

Albatta, ushbu tashabbus zamirida katta 
maʼno mujassam. Soʻnggi yillarda jamiyatda 
huquqiy ong va madaniyatni shakllantirish, 
korrupsiyaga nisbatan murosasiz munosabatni 
yaratish borasida salmoqli tashkiliy-huquqiy 
islohotlar amalga oshirildi. Senatda sud-
huquq masalalari va korrupsiyaga qarshi 
kurashish boʻyicha qoʻmita faoliyat 
yuritmoqda. Korrupsiyaga qarshi kurashish 
agentligi tashkil etildi. Shuningdek, barcha 
davlat organlari va tashkilotlari, viloyatlar 
va shahar hokimliklarida korrupsiyaga qarshi 
ichki nazorat tuzilmalari faoliyati yoʻlga 
qoʻyildi. 

Bu boradagi amaliy harakatlarimiz 
xalqaro darajada ham eʼtirof etilmoqda. 
Prezidentimizning siyosiy irodasi bilan 
oʻtkazilgan islohotlar natijasida mamlakatning 
xalqaro reytinglardagi oʻrni sezilarli darajada 
yaxshilandi. Soʻnggi yillar davomida 
korrupsiyani qabul qilish indeksida muntazam 

aks ettirishi kerak. Senatda 2020-2024-yillarda 
438 ta qonun muhokamadan oʻtkazilib, 20 ta 
qonun inson huquqlari va hududlar manfaatlariga 
toʻliq javob bermasligi sababli rad etilgan.

Endilikda qonunlar muhokamalarini 
kuchli professionalizm, ochiqlik va oshkoralik 
tamoyillari asosida oʻtkazish, jarayonlarga ekspert 
va mutaxassislar, ommaviy axborot vositalarini 
keng jalb etish, ularning fikr va takliflarini har 
tomonlama muhokama qilish dolzarb vazifa 
hisoblanadi. Zero, har bir qonun boʻyicha mahalliy 
kengash fikrini olish amaliyotini joriy etish 
hududlardagi muammolarni yaxshiroq tushunish 
va uni qonunchilikda aks ettirish imkonini beradi. 

Bu nafaqat qonunlarning samaradorligini oshiradi, 
balki ularning ijtimoiy foydali taʼsirini ham 
kuchaytiradi.

Senatning mahalliy kengashlar bilan yaqin 
hamkorligi qonun ijodkorligi jarayonini yangi 
bosqichga olib chiqadi. Bunday yondashuv 
orqali xalq manfaatlariga mos qonunlarni 
qabul qilish va ularning hayotga tatbiq 
etilishini taʼminlash mumkin. Shu bilan birga, 
nafaqat qonunlarni qabul qilish, balki ularning  
hayotiyligini taʼminlash ham zarur.

“Yangi Oʻzbekiston” muxbiri
Bahor XIDIROVA yozib oldi.

ASOSIY MAQSAD DAVLAT BOSHQARUVINI 
AHOLIGA YAQINLASHTIRISH

SENATORLARNING HAR 3 NAFARIDAN BIRI 
ILMIY DARAJAGA EGA

oʻrni yil sayin ortib bormoqda. Hokimlarning 
33 ta vakolati kengashlarga oʻtkazilgani buning 
amaliy ifodasidir.

Qolaversa, endi xalq deputatlari viloyat
lar va Toshkent shahar kengashlariga hokimlar 
emas, balki deputatlar orasidan saylangan 
Kengash raislari boshchilik qiladi. Prezidentimiz 
ushbu siyosiy islohot orqali xalqimizning 30 
yillik orzusi roʻyobga chiqqanini taʼkidladi.

Majlisda davlatimiz rahbari yana bir qator 
vakolatlarni mahalliy kengashlarga berish 
rejalashtirilganini qayd etdi. Bundan koʻzlangan 
asosiy maqsad davlat boshqaruvini aholiga 
yaqinlashtirish va joylarda vakillik organlari 
rolini oshirishdan iborat. Bu, oʻz navbatida, 
mahalliy davlat hokimiyati darajasida oʻzaro 
tiyib turish va muvozanatni taʼminlash hamda 
siyosiy jarayonlarda shaffoflikni taʼminlashga 
xizmat qiladi.

Bir vaqtlar mamlakatimizda mahalliy davlat 
hokimiyatida ikki rahbar boʻlgan davrlarni 
eslaylik. Oʻsha vaqtda baʼzi rahbarlar dolzarb 
masalalarni hal qilish oʻrniga, obroʻ talashish 
bilan ovora boʻlgan edi. 

Endilikda esa xalq deputatlari kengashlari 
va hokimiyatlar oʻrtasida hamjihatlikda ishlash 
muhim ahamiyat kasb etadi. Senat bu borada 
kengashlar va mahalliy hokimliklarning 
oʻzaro munosabatlarini mustahkamlashda faol 
yordamchi boʻlishi zarur.

KAMBAG‘ALLIKNI BARTARAF ETISHGA 
birdek MASʼULMIZ

va tarmoqlarga biriktirib, kambagʻallikni 
qisqartirish bilan bogʻliq jarayonlarni parlament 
va deputatlik nazoratiga olishni,  masʼullardan 
har oy va har chorakda bu borada soʻrov talab 
qilinishi kerakligini alohida taʼkidladi.

Aytish joizki, keyingi yillarda Prezidentimiz 
siyosiy irodasi bilan kambagʻallikni qisqartirishga 
qaratilgan bir qator dasturlar amalga oshirildi. 
Buning natijasida, mamlakatimizda kambagʻallik 
darajasi 2019-yildagi 23 foizdan 2023-yil yakuni 
bilan 11 foizga tushirildi.

Qolaversa, “Oʻzbekiston — 2030” 
strategiyasida 2026-yilga qadar kambagʻallikni 
2022-yilga nisbatan 2 barobarga, 2030-yilga 
qadar esa keskin qisqartirish maqsad qilingan. 
Buning uchun kambagʻallikka tushish 
xavfi mavjud boʻlgan 4,5 million aholining 
daromadini oshirish koʻzda tutilgan.

Raqamlardan ham koʻrish mumkinki, 
belgilab olingan vazifalarga erishishda 
Senat qoʻmitalarining nazorat-tahlil faoliyati 
natijadorligini oshirish muhim ahamiyatga ega. 
Bunda nazorat jarayoni faqat hisobotlarni tinglash 
bilan cheklanmasligi kerak. Balki joylardagi 
real vaziyatni chuqur oʻrganish va mavjud 
muammolarni aniq tahlil qilish talab qilinadi. Shu 
sababli qoʻmitalar faoliyatini yanada kuchaytirib, 
tizimli yondashuvni joriy etishimiz lozim. Buning 
uchun har bir senator va mahalliy kengash deputati 
oʻz hududida “Kambagʻallikdan farovonlik sari” 
dasturi ijrosini nazoratga olishi, dastur ijrochilari 
bilan toʻgʻridan toʻgʻri aloqa oʻrnatishi maqsadga 
muvofiq. 

Albatta, bu jarayonlar bizga katta 
masʼuliyat yuklaydi. Qolaversa, xalqimiz 
tomonidan bildirilgan yuksak ishonchni 
oqlash, xalq vakili, degan maqomga munosib 
boʻlishning ham zalvari yuqori.

senat salohiyatining kengayishi 
samaradorlikni oshiradi

Shavkat AYUPOV, 
Oliy Majlis Senati aʼzosi:
— Parlamentning xalqaro maydondagi 

nufuzi ham sezilarli darajada oshib bormoqda. 
Oʻtgan davrda xorijiy davlatlar bilan 
parlamentlararo doʻstlik guruhlari soni 26 tadan 
73 taga yetdi. Senat Osiyo xotin-qizlar forumi, 
Markaziy Osiyo davlatlari parlamentlararo 
forumi kabi yirik xalqaro tadbirlarga mezbonlik 
qildi. Kelasi yili Toshkentda Parlamentlararo 
Ittifoqning 150 yillik yubiley Assambleyasi 
oʻtkaziladi. 

Prezidentimiz ushbu nufuzli xalqaro 
anjumanni ham yuqori saviyada tashkil etish 
va oʻtkazish kerakligini taʼkidladi. Bu yuksak 
ishonch belgisi va shu bilan birga, masʼuliyatli 
vazifa hamdir. Zero, parlamentlararo aloqalar 
rivoji millatlararo doʻstlik va hamjihatlik 
muhitiga zamin yaratadi.

Davlatimiz rahbari Senatda ilk bor 
davlatlararo kelishuvlar ijrosi ustidan 

KORRUPSIYAGA QARSHI KURASHISH 
BO‘YICHA ISHLAR yanada IZCHIL kechadi

ravishda faqat ijobiy jihatdan yaxshilangan kam 
sonli mamlakatlar qatoriga kirganmiz.

Oʻtgan yili Korrupsiyaga qarshi kurashish 
boʻyicha xalqaro mukofot bilan taqdirlash 
marosimini oʻtkazish uchun Toshkent shahrining 
tanlanishi mamlakatimizda bu borada amalga 
oshirilayotgan islohotlarning yuksak eʼtirofi 
boʻldi. Yigʻilishda ushbu jabhadagi ishlarni 
izchil davom ettirish zarurligi taʼkidlandi.

Bir soʻz bilan aytganda, davlatimiz 
rahbari majlisda ilgari surgan taklif, gʻoya 
va tashabbuslar biz, senatorlarning kelgusida 
amalga oshiradigan ishlarimizda muhim 
dasturulamal boʻladi. Shu bilan birga, 
jamiyatimizdagi islohotlarga yangicha ruh, 
amaliy ishlarga ulkan qanot baxsh etadi.

FAQAT QONUN QABUL QILISH EMAS, 
UNING IJROSINI TAʼMINLASH HAM MUHIM

mumkin. Men buni nafaqat qonunchilik jarayoni, 
balki butun boshqaruv tizimi sifatini yaxshilash 
uchun muhim asos deb hisoblayman. Har bir 
qabul qilingan qaror xalq manfaatlariga mos 
kelishi va davlat boshqaruvining shaffofligini 
taʼminlashi lozim. Biz ushbu maqsadga intilib, 
ishlashda davom etamiz.

parlament nazoratini taʼminlash boʻyicha 
amaliyot yoʻlga qoʻyilganiga ham ijobiy baho 
berdi.

kelayotgan ayollar bor. Xususan, senatorlarning 
har 3 nafaridan biri ilmiy darajaga ega. Ular 
qonunlarimizning sifati va ijtimoiy ahamiyatini 
oshirishda muhim hissa qoʻshadi, albatta.

Mahalliy kengashlardagi oʻzgarishlar, 
xususan, yoshlar va ayollar ulushining 
oshishi ham yangi tashabbuslar va zamonaviy 
yondashuvlarga zamin yaratmoqda. Yoshlarning 
shijoati va tashabbuskorligi, ayollarning 
ijtimoiy masalalardagi faol ishtiroki joylardagi 
muammolarni tezkor va samarali hal qilishga 
yordam beradi.

Yangilangan Senat va mahalliy 
kengashlarning hamjihatlikdagi faoliyati 
xalq ishonchini mustahkamlaydi, demokratik 
jarayonlarni rivojlantiradi, bir soʻz bilan 
aytganda, davlat boshqaruvini yangi bosqichga 
olib chiqadi. Biz barcha imkoniyatlarni samarali 
ishga solib, xalq manfaatlarini himoya qilish va 
rivojlanishga oʻz hissamizni qoʻshishimiz zarur.

Har bir qaror, har bir tashabbus — 
kelajagimiz uchun muhim qadam. Biz, 
senatorlar, xalqimizga xizmat qilish, ularning 
ehtiyojlarini inobatga olish va rivojlanish 
yoʻlida yangi imkoniyatlar yaratish uchun 
masʼulmiz.

Bir vaqtlar mamlakatimizda mahalliy davlat 
hokimiyatida ikki rahbar bo‘lgan davrlarni eslaylik. 
O‘sha vaqtda baʼzi rahbarlar dolzarb masalalarni 
hal qilish o‘rniga, obro‘ talashish bilan ovora 

bo‘lgan edi. 

DAVR 
nAFASI

yuz www.yuz.uz yuz.uznews yuz.uz_news yuzyuz_official

YANGI O‘ZBEKISTON
Senatning mahalliy kengashlar bilan yaqin hamkorligi qonun ijodkorligi jarayonini 

yangi bosqichga olib chiqadi. Bunday yondashuv orqali xalq manfaatlariga mos 
qonunlarni qabul qilish va ularning hayotga tatbiq etilishini taʼminlash mumkin. 

Shu bilan birga, nafaqat qonunlarni qabul qilish, balki ularning hayotiyligini 
taʼminlash ham zarur.

Mohir VALIYEV,
Davlat kadastrlari 
palatasi raisi

Uy-joy — oʻzbek xalqining 
orzularidan biri. Hamma oʻz 
uyi boʻlishini xohlaydi. Ammo 
bunga barchaning ham imkoni 
yoʻq. Shunda uy-joy xaridi uchun 
taqdim etilayotgan subsidiya 

yordam beradi. Binobarin, subsidiyaga ipoteka 
krediti asosida kvartira sotib olish uchun 
boshlangʻich badal va kredit foizining bir qismi 
yoki yakka tartibdagi uy-joylar qurish hamda 
rekonstruksiya qilish uchun kredit foizining 
muayyan qismini qoplash maqsadida davlat 
byudjetidan fuqaro uchun bankda uning nomiga 
ochilgan tegishli hisobvaraqqa oʻtkazilgan 
mablagʻ deya taʼrif beriladi. Oddiy aytganda bu 
— uy uchun toʻlovning muayyan qismini davlat 
tomonidan qoplab beradigan tizim.

Markaziy bank maʼlumotlariga koʻra, 2024-
yil toʻqqiz oyida tijorat banklari tomonidan 
aholiga 11,7 trillion soʻmlik ipoteka krediti 
ajratilgan. Bu koʻrsatkich 2023-yilda 16,9 
trillion soʻm, 2022-yilda 14,4 trillion soʻm, 
2021-yilda 9,8 trillion soʻm, 2020-yilda 9,1 
trillion soʻmni tashkil etganini inobatga olsak, 
uy-joy masalasi xalqimiz hayotida qanchalik 
ustuvor ahamiyat kasb etayotganini anglash 
qiyin emas.

Mamlakatimizda turar joylar qurish 
koʻlami kengayib, shahar markazlari, chekka 
hududlarda oʻziga xos kichik shaharchalar 

paydo boʻlayotgani, uy sotib olish boʻyicha 
fuqarolarga qulaylik yaratilayotgani shunga 
qaratilgan saʼy-harakatlardir. Umuman, bu 
masala davlatimizning doimiy eʼtiborida. 
Jumladan, Prezidentimizning joriy yil 
30-apreldagi “2024-yilda ipoteka kreditlarini 
ajratish mexanizmlarini takomillashtirish va 
aholining uy-joy sharoitlarini yaxshilashga 
oid qoʻshimcha chora-tadbirlar toʻgʻrisida”gi 
farmoniga binoan, ipoteka krediti orqali aholini 
uy-joy bilan taʼminlash dasturi doirasida 
hududlarda 100 mingta kvartiradan iborat koʻp 
qavatli turar joylar qurilishi belgilab berildi. 
Ipoteka kreditini moliyalashtirishga kamida 17 
trillion soʻm yoʻnaltirilishi, kambagʻallikdan 
chiqarish dasturiga kiritilgan va uy-joy 
sharoitini yaxshilashga muhtoj shaxslarga yakka 
tartibdagi uy-joy qurish, rekonstruksiya qilish 
va taʼmirlash uchun 120 million soʻmgacha 
ipoteka krediti ajratilishi qayd etilgan.

Vazirlar Mahkamasining 2024-yil 
11-noyabrdagi “Ipoteka kreditlarini ajratish 
mexanizmlari takomillashtirilganligi 
munosabati bilan Oʻzbekiston Respublikasi 
Hukumatining ayrim qarorlariga oʻzgartirish 
va qoʻshimchalar kiritish toʻgʻrisida”gi qarori 
asosida ipoteka krediti boʻyicha subsidiya 
ajratish tartibiga tegishli oʻzgartirish va 
qoʻshimchalar kiritildi.

Iqtisodiyot va moliya vazirligi 
maʼlumotlariga koʻra, bu bilan ipoteka 
krediti boʻyicha subsidiya ajratish tartibi 
takomillashtirildi. Ipoteka krediti boʻyicha 
subsidiya toʻlab beriladigan fuqarolarni tanlab 
olish va baholash jarayoni avtomatlashtirildi. 
Iqtisodiyot va moliya vazirligining subsidiya.
idm.uz dasturi Adliya vazirligi, Kadastr 
agentligi, Kambagʻallikni qisqartirish va 
bandlik vazirligi, Soliq qoʻmitasi va Ijtimoiy 
himoya milliy agentligining elektron 
maʼlumotlar bazalariga integratsiya qilindi. Bu 
jarayonda subsidiya.idm.uz integratsiyalashgan 
tizimi orqali ariza beruvchining maʼlumoti 

2018-yilda Prezidentimizning tegish
li farmoniga muvofiq oʻtkazilgan bir 
martalik umumdavlat aksiyasi doirasida 621 
mingdan ortiq fuqaroning oʻzboshimchalik 
bilan egallangan yer uchastkasida tegishli 
ruxsatnomasiz qurilgan uy-joyiga nisbatan 
egalik huquqi eʼtirof etilib, kadastr hujjati 
rasmiylashtirib berilgan edi.

Hozirgi oʻrganishlar davomida huquqiy 
hujjati yoʻq yoki notoʻliq, yerga egalik 
huquqini rasmiylashtirish masalasi turli 
sabablarga koʻra oxiriga yetkazilmagan 493 
ming gektar yer uchastkasi mavjud. Shu 
paytgacha amaldagi qonunchilikda ushbu 
muammoli yer uchastkalariga nisbatan 
huquqlarni eʼtirof etishning huquqiy asosi va 
tartibi mavjud emas edi.

Prezidentimiz joriy yil 5-avgustda 
imzolagan va 8-noyabrdan kuchga kirgan 
“Oʻzboshimchalik bilan egallab olingan yer 
uchastkalariga hamda ularda qurilgan binolar 
va inshootlarga boʻlgan huquqlarni eʼtirof etish 
toʻgʻrisida”gi qonun oʻzboshimchalik bilan 
egallab olingan yer uchastkalari hamda ularda 
qurilgan bino va inshootlarga egalik huquqini 
eʼtirof etish sohasidagi munosabatlarni 
tartibga solishga xizmat qiladi.

Shu yil 8-noyabrdan boshlab Kadastr 
agentligi tomonidan tasdiqlangan reja-grafik 
asosida Davlat kadastrlari palatasi tomonidan 
mamlakatimiz boʻylab xatlov jarayoni 
boshlandi.

Dastlabki oʻrganishlarga koʻra, hozir 
yurtimizda huquqiy hujjati yoʻq yoki notoʻliq 
3 million 600 mingdan ortiq yer uchastkasi 
mavjud. Mazkur yer uchastkalarining har biri 
oʻrtacha 3-4 nafardan fuqaro va tadbirkorga 
daxldor boʻlsa, bu hujjat 10 milliondan ortiq 
kishining muammosi hal qilinishiga zamin 
yaratadi.

Bugun koʻpchilikni bir savol qiziqtir
yapti: oʻzboshimchalik bilan egallab olingan 
yer uchastkalari hamda ularda qurilgan bino 
va inshootlarga egalik huquqi eʼtirof etilishi 
uchun qayerga murojaat qilish kerak hamda 
qanday hujjatlar taqdim etiladi?

Qonun bilan egalik huquqi eʼtirof 
etiladigan bino-inshootlar va yer uchastkalari 
toifasi belgilab berildi. Jumladan, 2018-
yil 1-maygacha fuqarolar yakka tartibdagi 
uy-joy qurgan holda oʻzboshimchalik bilan 
egallagan yer uchastkasi hamda unda qurilgan 
bino va inshootlarga mulk huquqi beriladi. 
Shuningdek, 2018-yil 1-maygacha fuqarolar 
va tashkilotlar tomonidan hujjatda koʻrsatilgan 
maydondan ortiqcha egallagan yer uchastkasi 
hamda unda qurilgan bino va inshootlarga 
mulk huquqi berilishi koʻzda tutilgan.

“Bir martalik aksiya” doirasida huquqlarni 
eʼtirof etish oxiriga yetmagan yer uchastkasi 
hamda unda qurilgan bino va inshootlarga, 
2021-yil 8-iyungacha tuman (shahar) 
hokimlari qarori bilan ajratilgan, lekin 
viloyat hokimi yoki xalq deputatlari kengashi 
tomonidan tasdiqlanmagan yer uchastkalariga 
mulk huquqi berilishi belgilangan.

Shuningdek, bogʻdorchilik va uzumchilik 
shirkatlari hududidagi turar joylar hamda ular 
egallagan yer uchastkasi, tadbirkorlarning 
kichik sanoat zonalari hududiga 2020-yil 
9-martgacha joylashtirilgan yer uchastkasi, 
davlat orderi bilan xususiylashtirilgan binolar 
va uylar egallagan yer uchastkasi, hokim 
qarori bilan mulk huquqi eʼtirof etilgan bino 
va uylar egallagan yer uchastkasiga mulk 
huquqi berilishi koʻzda tutilgan.

Mazkur qonunning adolatli va samarali 
ijrosi juda muhim. Bu jarayon bosqichma-
bosqich amalga oshiriladi. Birinchi bosqichda 
vakolatli organ — Kadastr agentligi, Davlat 

kadastrlari palatasi va bu tashkilotlarning 
hududiy boʻlimlari tomonidan reja-
grafik asosida xatlov oʻtkaziladi. Ikkinchi 
bosqichda xatlovdan oʻtkazilgan yerlar 
toʻgʻrisidagi maʼlumotlar avtomatlashtirilgan 
axborot tizimiga kiritiladi. Axborot tizimida 
toʻliq shakllantirilgan maʼlumotlar tegish
li fuqarolarning oʻzini oʻzi boshqarish 
organlari, mahallalar, agentlik saytida eʼlon 
qilinadi. Keyingi bosqichda toʻplangan 
barcha hujjatning toʻliqligi, qonuniyligini 
Adliya vazirligi va hududiy boʻlimlari 
oʻrganib chiqadi. Ijobiy xulosa olingandan 
keyin fuqarolarga SMS-xabarnoma 
yuboriladi. Shundan soʻng bir martalik 
toʻlov amalga oshiriladi va tegishli tuman, 
shahar xalq deputatlari kengashi tomonidan 
qaror qabul qilinadi. Bu qarorga asosan, 
fuqarolarning yer uchastkasiga egalik huquqi 
eʼtirof etiladi.

Qonun kuchga kirganiga hali koʻp vaqt 
boʻlmagan esa-da, shu paytgacha Davlat 
kadastrlari palatasi xodimlari tomonidan 
5000 dan ortiq xonadon xatlovdan oʻtkazildi. 
Belgilangan rejaga koʻra, joriy yil soʻngigacha 
mamlakat boʻyicha 901 ta mahallada xatlov 
ishlari bajariladi. Keyingi yili esa 2980 
ta mahallada ana shunday ishlar qilinishi 
belgilangan. Jarayon 2028-yilgacha davom 
etadi.

Bu boʻyicha qayerga 
murojaat qilish kerak?

Oramizda turli yoʻllar bilan vaziyatdan 
foydalanib qolishni oʻylayotgan firibgarlar 
ham yoʻq emas. Shuning uchun fuqarolar 
“yerga egalik huquqini olib beraman yoki shu 
masalada yordam beraman”, deganlarning 
tuzogʻiga tushib qolmasligi kerak. “Bir 
martalik aksiya”da bunday holatlar kuzatilgani 

koʻpchilikka maʼlum. Shu bois, bu borada 
biror tushunmovchilik yoki eʼtiroz paydo 
boʻlsa, faqat vakolatli organlarga, jumladan, 
Davlat kadastrlari palatasi komplayens 
nazorati xizmati xodimlariga murojaat qilish 
zarur.

Oʻzboshimchalik bilan egallab olingan 
yer uchastkasi hamda unda qurilgan bino va 
inshootlarga egalik huquqini eʼtirof ettirish 
uchun hech qayerga murojaat qilish shart 
emas. Qonunga muvofiq, vakolatli tashkilotlar 
vakillaridan tuzilgan ishchi guruhlar 
tomonidan tasdiqlangan reja-grafik asosida 
har bir hududda xatlov ishlari bajariladi. 
Viloyat hokimlarining taklifiga asosan, 2024 
va 2025-yilga moʻljallangan reja-grafik 
Kadastr agentligi tomonidan tasdiqlandi. 
Mazkur jadval agentlikning kadastr.uz saytiga 
joylashtirildi. Aholiga qulaylik yaratish 
maqsadida saytga kirish bilan dastlabki 
oynada jadval bilan tanishish taklif etiladi. 
Uni bosish orqali saytning kerakli boʻlimiga 
oʻtiladi.

Kadastr agentligining “Geoinfokom” DM 
tomonidan Oʻzboshimchalik bilan egallab 
olingan yer uchastkalariga hamda ularda 
qurilgan binolar va inshootlarga boʻlgan 
huquqlarni eʼtirof etish axborot tizimi — 
“Eʼtirof” AAT dasturi ishlab chiqilgan. 
Qonunning 14-moddasiga asosan, vakolatli 
tashkilotlar tegishli maʼlumotlar va hujjatlarni 

oʻzlarining axborot tizimlaridan “Eʼtirof” 
AATga integratsiya qilgan holda elektron 
ravishda taqdim etishi yoʻlga qoʻyildi. 

“Eʼtirof” AATga “Elektron hukumat” tizimi 
idoralararo integratsiyalashuv platformasi 
orqali integratsiya qilingan.

Xususan, Davlat aktivlarini 
boshqarish agentligi — yakka tartibdagi 
uy-joylar xususiylashtirilgani yoki 
xususiylashtirilmagani toʻgʻrisidagi servis, 
Soliq qoʻmitasi — mol-mulk soligʻi boʻyicha 
qarzdorlik mavjud yoki mavjud emasligini 
tekshirish servisi, Adliya vazirligi — 
“E-qaror” yagona elektron tizimi, “Raqamli 
hukumat loyihalarini boshqarish markazi” 
davlat muassasasi — Yagona identifikatsiya 
tizimi, Ijtimoiy himoya milliy agentligi — 
“Ijtimoiy himoya yagona reyestri” axborot 
tizimi hamda Tibbiy-mehnat ekspert 

komissiyalari toʻgʻrisidagi maʼlumotlar 
integratsiya qilingan.

Shu bilan birga, “Raqamli hukumat 
loyihalarini boshqarish markazi” davlat 
muassasasi — Yagona billing tizimi, 
Kambagʻallikni qisqartirish va bandlik 
vazirligi — Yagona milliy mehnat tizimi, 
“Raqamli hukumat loyihalarini boshqarish 
markazi” davlat muassasasi SMS-xabarnoma 
xizmatlari koʻrsatish servisi orqali bogʻlangan.

Qolaversa, Kadastr agentligining ichki 
tizimlari — Koʻchmas mulkni hisobga olish 
va koʻchmas mulkka boʻlgan huquqlarni 
davlat roʻyxatidan oʻtkazish maqsadlarida 
foydalaniladigan integratsion axborot tizimi 
hamda Yerga oid huquqbuzarliklarni aniqlash, 
hujjatlar toʻplamini shakllantirish va ularni 
koʻrib chiqish monitoringi yuritiladi.

Aholi orasida turli eʼtiroz va 
tushunmovchiliklar boʻlmasligi uchun bir 
gapni aytish kerak. Qonunda huquqlarni 
eʼtirof etishning asosiy shartlari ham aniq 
belgilangan. Masalan, yer boshqa shaxsga 
ajratilmagan yoki auksionga chiqarilmagan 
boʻlishi, yer boʻyicha nizo boʻlmasligi, bosh 
reja talablariga zid emasligi va boshqa omillar 
hisobga olinadi.

Eng muhimi, endi qonun bilan fuqarolar va 
tadbirkorlik subyektlarining oʻzboshimchalik 
bilan egallab olgan yer uchastkasiga ijara 
huquqi hamda ularda qurilgan bino va 

inshootlarga nisbatan mulk huquqi eʼtirof 
etiladi. Bu orqali aholining ijtimoiy-iqtisodiy 
hamda ushbu bino va inshootlarni kommunal 
tarmoqlarga ulash boʻyicha tadbirkorlik 
faoliyatini amalga oshirishda yuzaga 
kelayotgan muammolar hal qilinadi. Bundan 
tashqari, ijara huquqi eʼtirof etilgan yer 
uchastkasining yer fondi toifasini oʻzgartirish, 
koʻchmas mulk obyektiga boʻlgan 
huquqlarni davlat roʻyxatidan oʻtkazish, 
ijara huquqi eʼtirof etilgan yer uchastkasini 
xususiylashtirish tartibi ham belgilandi.

Shuningdek, qonun bilan fuqarolar 
tomonidan ortiqcha egallangan yer 
uchastkasi, bogʻdorchilik va uzumchilik 
shirkatlari hududidagi turar joylar 
egallagan yer uchastkasiga ijara huquqini 
eʼtirof etishning huquqiy asoslari belgilab 
berilmoqda. Shu bilan birga, koʻchmas 
mulkka egalik huquqi eʼtirof etilgan 
taqdirda yer uchastkasini oʻzboshimchalik 
bilan egallab olgan shaxslarning Maʼmuriy 
javobgarlik toʻgʻrisidagi kodeksda nazarda 
tutilgan javobgarlikdan ozod etilishi 
rejalashtirilmoqda.

Eng asosiysi, huquqlarning eʼtirof etilishi 
fuqarolar hayotiga ijobiy taʼsir koʻrsatadi. 
Ularda oʻz uy-joyini qonuniy rasmiylashtirib 
olish, boshqa shaxsga sotish, oila aʼzolarini 
doimiy roʻyxatga qoʻyish huquqi paydo 
boʻladi. Shuningdek, mulkdorlar endi bu uyni 
taʼmirlash yoki qoʻshimcha qurilish qilish 
uchun imtiyozli kreditlar olishi, uy-joy jamoat 
ehtiyojlari uchun olib qoʻyilgan hollarda 
qonunga muvofiq kompensatsiya talab qilishi 
mumkin.

Qonunning yana bir muhim jihati mavjud. 
Bu uning ijrosini taʼminlash maqsadida 
davlat nazorati bilan bir qatorda jamoatchilik 
nazoratini oʻrnatish masalalari ham alohida 
qayd etilganidir. Xususan, huquqlarni 
eʼtirof etishda davlat nazorati, jumladan, 
qonunda nazarda tutilgan tadbirlarni amalga 
oshirish jarayonida yer uchastkalarini 
oʻzboshimchalik bilan egallab olish 
hollarini barvaqt aniqlash hamda ularning 
oldini olishga qaratilgan chora-tadbirlar 
prokuratura va ichki ishlar organlari, Qishloq 
xoʻjaligi, Ekologiya, atrof-muhitni muhofaza 
qilish va iqlim oʻzgarishi vazirliklari hamda 
Kadastr agentligining hududiy boʻlinmalari, 
shuningdek, mahalliy ijro etuvchi hokimiyat 
organlari tomonidan amalga oshirilishi 
belgilangan.

Bundan tashqari, mazkur jarayonda 
jamoatchilik nazorati fuqarolar, fuqarolarning 
oʻzini oʻzi boshqarish organlari, shuningdek, 
qonunchilikda belgilangan tartibda roʻyxatga 
olingan nodavlat notijorat tashkilotlar, 
ommaviy axborot vositalari tomonidan 
oʻtkazilishi mumkinligi koʻrsatib oʻtilgan.

Qonun fuqarolar va tadbirkorlik 
subyektlarining oʻzboshimchalik bilan 
egallangan yer uchastkalariga nisbatan 
ijara huquqi hamda ularda qurilgan uy-
joy, boshqa bino va inshoot yoki koʻchmas 
mulk obyektlariga nisbatan mulk huquqi 
rasmiylashtirilishi uchun huquqiy asos 
yaratadi. Eng muhimi, jamiyatda mulk huquqi 
bilan bogʻliq munosabatlarni tartibga solish 
bilan birga, ijtimoiy masalalarda aholini 
qiynab kelayotgan muammolarga ham yechim 
sifatida xizmat qiladi.

Ushbu qonunni joylarda aholi oʻrtasida 
keng tushuntirish, bu borada tegishli 
idoralar, jamoatchilik vakillari bilan tizimli 
hamkorlikni yoʻlga qoʻyish asosiy vazifalar 
sirasidan. Zero, fuqarolar yaratib berilayotgan 
imkoniyatlardan samarali foydalangan holda 
yer va mulkka doir egalik huquqlarini qonuniy 
jihatdan rasmiylashtirishga befarq boʻlmasligi 
kerak.

Dastlabki o‘rganishlarga ko‘ra, hozir yurtimizda huquqiy hujjati yo‘q yoki 
noto‘liq 3 million 600 mingdan ortiq yer uchastkasi mavjud

Ayni kunlarda toʻy-hasham, turli yigʻinlar, jamoat transporti, 
ijtimoiy tarmoqlarda oʻzboshimchalik bilan egallab olingan 
yer uchastkalariga egalik huquqini eʼtirof etish toʻgʻrisidagi 
suhbatlarga guvoh boʻlyapmiz. Chunki bu minglab insonlar 
hayotiga daxldor masala. Hududlardagi iqtisodiy oʻsish, oziq-
ovqat xavfsizligi, ish oʻrinlari va investitsiya oqimi, avvalo, yerga 
bogʻliq.

avtomatlashtirilgan tarzda tekshirilib, 
baholanadi.

Masʼul tashkilotlarning maʼlumot bazalari 
orqali ariza beruvchiga tegishli maʼlumot 3 ish 
kuni davomida tekshiriladi. Jumladan, Adliya 
vazirligi oila tarkibi va ariza beruvchining 
yolgʻiz ona, beva va ajrashgan ayollar 
toifasiga mansubligi hamda turmush oʻrtogʻi 
toʻgʻrisidagi maʼlumotlar toʻgʻriligini, Kadastr 
agentligi fuqaroning nomida turar joy bor-
yoʻqligini, Kambagʻallikni qisqartirish va 
bandlik vazirligi fuqaroning haqiqatan xorijda 
migrant ekanini, Soliq qoʻmitasi nomzodning 
oʻrtacha oylik daromadini, Ijtimoiy himoya 
milliy agentligi “Tibbiy-ijtimoiy ekspertiza” 
tizimidan roʻyxatdan oʻtganini aniqlaydi.

Endi subsidiya uchun ariza berganda ariza 
beruvchi va turmush oʻrtogʻining oʻrtacha oylik 
daromadi miqdori belgilangan meʼyordan kam 
boʻlsa, daromadlar hisob-kitobiga ularning 
yaqin qarindoshlarining daromadi ham kiritiladi. 
Yaqin qarindoshlarga esa ota-ona, tugʻishgan va 
oʻgay aka-uka hamda opa-singillar, er-xotin, 
farzand, farzandlikka olinganlar, bobo, buvi, 
nevaralar, shuningdek, er-xotinning ota-onasi, 
tugʻishgan va oʻgay aka-ukalari hamda opa-
singillari kiradi.

Bundan tashqari, ariza beruvchi, 
jumladan, uning turmush oʻrtogʻi va yaqin 
qarindoshlarining jami oʻrtacha oylik daromadi 

boʻyicha ball berilmagan taqdirda ariza bosh
qa mezonlar asosida koʻrib chiqilmasligi va 
avtomat ravishda subsidiya ajratishni rad etish 
uchun komissiya kotibiga yuboriladi. Bunda 
soʻnggi uch oyning kamida bir oyida daromadga 
ega boʻlish talab etiladi.

Ariza beruvchiga subsidiya ajratish rad 
etiladigan holatlarga aniqlik kiritilmoqda. Bular 
qanday holatlar? Taqdim etilgan maʼlumotlar 
notoʻgʻri yoki soxta boʻlsa, ariza koʻrib chiqish 
jarayoniga oʻtkazilmaydi va oʻz-oʻzidan rad 
etiladi. Joriy yilda hudud uchun ajratiladigan 
subsidiya tugasa, tizim tomonidan barcha 
arizani koʻrib chiqish toʻxtatiladi. Ilgari ipoteka 
krediti boʻyicha subsidiyadan foydalangan 
fuqarolar va turmush oʻrtoqlari takroriy 
murojaat etsa, ariza qaytariladi. Arizani koʻrib 
chiqishda ariza beruvchining turmush oʻrtogʻi 
tomonidan avval topshirilgan va koʻrib chiqish 
jarayonida boʻlgan ariza aniqlansa ham xuddi 
shu holat takrorlanadi.

Qolaversa, ipoteka krediti boʻyicha 
subsidiya toʻlash tartibi va mexanizmlariga 
ham tegishli oʻzgartirishlar kiritildi. Toʻlovlar 
jarayonini avtomatlashtirish maqsadida 
Iqtisodiyot va moliya vazirligi tomonidan 
subsidyplatform.mf.uz toʻlov platformasi ishga 
tushirildi. Aholini uy-joy bilan taʼminlash 
dasturi doirasida ishtirok etuvchi tijorat 
banklarining axborot tizimi ushbu platformaga 
toʻliq integratsiya qilingan. 

Subsidiya ajratiladigan fuqarolarni 
baholashning ijtimoiy mezonlarida ham 
oʻzgarishlar mavjud. Yaʼni mezonlar asosida 
beriladigan ballar tizimi soddalashtirilgan. 
Endi ariza beruvchi va oilasining daromadidan 
kelib chiqib, 10 yoki 5 ball berilishi mumkin. 
Shu bilan birga, “Tibbiy-ijtimoiy ekspertiza” 
elektron axborot tizimidan roʻyxatdan oʻtgan 
shaxslarga ham qoʻshimcha 5 ball beriladi.

Dilshod ULUGʻMURODOV,
“Yangi Oʻzbekiston” muxbiri

SUBSIDIYA
Uy-joy sotib olish bo‘yicha 

yangi tartiblar joriy qilindi
Maʼlumotlarga koʻra, oʻtgan yili davlat byudjetidan 
ajratilgan subsidiyalar miqdori 29 trillion 255 milliard soʻmni 
tashkil qilgan. Tahlillarda ushbu subsidiya mablagʻining katta 
qismi ichki bozorda tabiiy gaz ulgurji oldi-sotdisi, nodavlat 
maktabgacha taʼlimni qoʻllab-quvvatlash, issiqlik taʼminotini 
yaxshilash qatori aholini uy-joyli qilish maqsadlariga 
yoʻnaltirilgani ayon boʻladi. Yana ham eʼtiborga molik jihati, 
davlat byudjetidan ajratilgan subsidiyalar miqdori keyingi 
uch-toʻrt yilda muntazam oshirib kelinmoqda. Masalan, 
oʻtgan yilda subsidiyalar miqdori rekord darajada oshib, 
2021-yilga nisbatan 5,2 barobar koʻpaygan.

EGALIK HUQUQI  
E’TIROF ETILMOQDA

Oʻzboshimchalik bilan egallab olingan yer uchastkasi hamda unda qurilgan bino va inshootlarga egalik huquqini 
eʼtirof ettirish uchun hech qayerga murojaat qilish shart emas. Qonunga muvofiq, vakolatli tashkilotlar 

vakillaridan tuzilgan ishchi guruhlar tomonidan tasdiqlangan reja-grafik asosida har bir hududda xatlov ishlari 
bajariladi. Viloyat hokimlarining taklifiga asosan, 2024 va 2025-yilga moʻljallangan reja-grafik Kadastr agentligi 

tomonidan tasdiqlandi. Mazkur jadval agentlikning kadastr.uz saytiga joylashtirildi.

2024-yil 20-noyabr, 235-son

Salomatlik

Yuksalish pallasi

Maktabgacha va maktab taʼlimi vazirligi 
maʼlumotiga koʻra, joriy yilning oʻzida 
xalqaro fan olimpiadalarida oʻquvchilarimiz 
122 ta medalni qoʻlga kiritdi. Ularning 15 
tasi oltin, 39 tasi kumush va 68 tasi bronza 
medaldir. Ushbu natija hozirga qadar eng 
yuqori koʻrsatkich hisoblanadi. Bular orasida 
katta maqomga ega, koʻpgina mamlakatlar va 
nufuzli oliy taʼlim muassasalari tan oladigan 
xalqaro olimpiadalar mavjud. Misol uchun,  
Saudiya Arabistonining Ar-Riyod shahrida 87 
ta davlat (340 oʻquvchi) ishtirokida oʻtkazilgan 
56-xalqaro kimyo, Buyuk Britaniyaning 
Bat shahrida 110 ta davlat (600 oʻquvchi) 
ishtirokida oʻtkazilgan 65-xalqaro matematika, 
Eronning Isfahon shahrida 46 ta davlat (230 
oʻquvchi) ishtirokida oʻtkazilgan 54-xalqaro 
fizika, Misrning Iskandariya shahrida 91 ta 
davlat (362 oʻquvchi) ishtirokida oʻtkazilgan 
36-xalqaro informatika, Rossiyaning Adigeya 
Respublikasida oʻtkazilgan 9-Kavkaz xalqaro 
matematika, Xitoyning Shenjen shahrida 
oʻtkazilgan 58-xalqaro Mendeleyev va 
boshqa shu kabi koʻpgina olimpiadalarda 
erishilgan natijalar yangi Uygʻonish davriga 
poydevor qoʻyadigan salohiyatli avlod yetishib 
kelayotganidan darak beradi.

Bugun yoshlarning orzu-intilishi, ilm-
fanni oʻzlashtirishga qiziqishi qoʻllab-
quvvatlanmoqda. Ularning salohiyatini roʻyobga 
chiqarish, bilim olishi, ilm-fan olamida munosib 
oʻrnini egallashi uchun barcha shart-sharoit 
yaratib berilayotir. Nufuzli bellashuvlarda 
yuqori natija koʻrsatgan oʻquvchilar va ularning 
ustozlarini ragʻbatlantirish tizimli yoʻlga 
qoʻyilgani ana shu eʼtiborga birgina misoldir. 

Mamlakatimizda oʻtkazilib kelinayotgan Al-
Xorazmiy, Al-Fargʻoniy, Abu Rayhon Beruniy, 
Abu Ali ibn Sino xalqaro fan olimpiadalari 
ham kelajak avlodning intellektual salohiyati 
yuksalishiga beqiyos hissa qoʻshmoqda.

Yaqinda Maktabgacha va maktab taʼlimi 
vazirligi tomonidan poytaxtimizdagi Abu Ali 
ibn Sino nomidagi ixtisoslashtirilgan maktabda 
2023-2024-oʻquv yili davomida xalqaro va 
mintaqaviy fan olimpiadalarida gʻoliblikni 
qoʻlga kiritgan oʻquvchilar va ularning 
ustozlarini taqdirlash marosimi boʻlib oʻtdi. 
Bu kun koʻpchilikning yodida ilm qadr topgan, 

oʻquvchim xalqaro kimyo olimpiadasida 
medallarni qoʻlga kiritdi. Men esa 400  million 
soʻmga yaqin pul mukofoti bilan taqdirlandim. 
Mehnatim munosib qadrlanganidan juda ham 
xursandman.

Ilmning bunday yuksak qadr topishi 
mamlakatimizda fan olimpiadalari tizimida 
yangi davr boshlanishiga turtki berishi, 
shubhasiz. Erishilgan muvaffaqiyatlar qanchalik 
salmoqli boʻlmasin, marra hali oldinda. 
Oʻzbekiston farzandlari salohiyati, iqtidorini 
dunyo arenalarida munosib namoyish etishi 
uchun barcha imkoniyat ishga solinmoqda.

Daler Rahimov. Bugun ilm-fan olamida bu 
ism tez-tez tilga olinmoqda. 56-xalqaro kimyo 
olimpiadasida oltin medalni qoʻlga kiritib, 
olimpiada tarixida yorqin sahifa ochgan Daler 
shu yil 200 million soʻmdan ortiq mukofotni 
qoʻlga kiritdi. 

— Bellashuvlarga jiddiy tayyorgarlik 
koʻrdik, — deydi 56-xalqaro kimyo olimpia
dasi oltin medali sohibi, Abu Ali ibn 
Sino nomidagi ixtisoslashtirilgan maktab 
oʻquvchisi Daler Rahimov. — Olimpiada 
natijalari eʼlon qilingandagi holatimni 
tasvirlab bera olmayman. Oltin medal olishni 
maqsad qilgandim va unga erishdim.  Bu 
juda quvonarli va faxrli. Albatta, har kim 
chin dildan xohlasa, harakat qilsa, koʻzlagan 
maqsadiga erishadi. Harakat qilish va oʻqish 
kerak. Yutuqlarimning bosh sababi — ota-
onamning qoʻllab-quvvatlovi, ustozimning 
mehnati. Maqsadini toʻliq anglagan inson 
ortga chekinmaydi. Bilim orqali koʻpgina 
eshiklarni ochish mumkin. Tinimsiz mehnat 
qildim, asosiy vaqtimni tayyorgarlik bilan 
oʻtkazdim. Qoʻshimcha toʻgaraklarga 
vaqt ajrata oldim. Magʻlubiyatlardan 

qoʻrqmadim. Yutqazishlar vaqti kelsa, men 
uchun motivatsiyaga aylandi. Demak, yana 
izlanishim kerakligini tushundim. Turli 
olimpiadalarda toʻrtta kumush medalga 
sazovor boʻldim. Ammo bu men uchun yetarli 
emasdi. Izlanishdan toʻxtamadim va yuksak 
natijaga erishdim. Davlatimiz tomonidan 
munosib taqdirlanganim, yutuqlarim 
eʼtiborsiz qoldirilmaganidan minnatdorman. 

Ahrorbek Bahodirov 56-xalqaro kimyo 
olimpiadasida kumush medalni qoʻlga kiritdi 
va navbatdagi xalqaro olimpiadadagi ishtiroki 
sabab taqdirlash marosimiga kela olmadi. 
Haqli ravishda 112 million 500 ming  soʻm 
miqdordagi pul mukofoti qahramonimizning 
onasi Mahmuda Yoqubovaga topshirildi. 

— Farzandning yutugʻi ota-ona uchun 
oʻzining muvaffaqiyatidan koʻra muhimroq, — 
deydi M.Yoqubova. — Qoʻllab-quvvatlov, bilim 
olishi uchun ragʻbat bolani oʻstiradi. Har doim 
ham yutuq kelavermaydi, magʻlubiyatga ham 
tayyor turish kerak. Men farzandimni irodali 
boʻlishga, qiyinchiliklardan choʻchimaslikka 
oʻrgatdim. Farzand taʼlim-tarbiyasiga eʼtibor, 
unga tikilgan mablagʻ kun kelib oʻzini oqlaydi.  
Bugun buning natijasini koʻrib, koʻnglim osmon 
qadar yuksaldi.

Fan olimpiadalari boʻyicha 2019-yildan 
keyin yangi davr boshlandi, deyish mumkin.  
Davlatimiz rahbarining 2019-yil 3-maydagi 
“Iqtidorli yoshlarni aniqlash va yuqori malakali 
kadrlar tayyorlashning uzluksiz tizimini 
tashkil etish chora-tadbirlari toʻgʻrisida”gi 
qaroriga koʻra, fan olimpiadalarida gʻolib 
boʻlgan oʻquvchilar va ularning ustozlarini 
mukofotlash tizimi yoʻlga qoʻyildi. Yildan 
yilga natijalar sezilarli darajada oshdi. Mukofot 
jamgʻarmasi ham oxirgi besh yilda qariyb 12 

barobar koʻpayib, jami 9 milliard soʻmga yetdi. 
Bu — taʼlimga tikilgan investitsiya. Bugungi 
gʻoliblarga ergashib, ilmga mehr qoʻyadigan, 
yuksak marralar sari intiladigan bolalarning 
ertaga yurtga olib keladigan foydasi salmoqliroq 
boʻladi. Xalqaro tajribada bu oʻz isbotini topgan, 
— deydi Maktabgacha va maktab taʼlimi 
vazirligi boshqarma boshligʻi Umid Rahmonov. 
— Oʻquvchilarda olimpiadalarga qiziqish ortgan. 
Sababi, bundan 7-8 yil oldin taxminan 700 
ming atrofidagi oʻgʻil-qiz fan olimpiadalarida 
ishtirok etgan boʻlsa, joriy yilda 1 million 
300 mingga yaqin oʻquvchi ushbu harakatda 
qatnashish istagini bildirdi. Oʻquvchilarni 
quyi sinfdan boshlab olimpiadalarga jalb etish 
amaliyoti joriy qilinyapti. Ilgari 9-11-sinf 
oʻquvchilari fan olimpiadalarida ishtirok etgan 
boʻlsa, joriy yildan boshlab 5-8-sinflar uchun 
alohida fan olimpiadalari yoʻlga qoʻyilmoqda. 
Bu ham oʻquvchilardan koʻproq natijadorlikni 
kutish imkoniyatini beradi.

Prezidentimizning joriy yil 30-sentabrdagi 
“Iqtidorli yoshlar bilan ishlash tizimini yanada 
takomillashtirish chora-tadbirlari toʻgʻrisida”gi 
qarori bilan Ixtisoslashtirilgan taʼlim muassasalari 
agentligi huzurida davlat muassasasi shaklida Fan 
olimpiadalari markazi tashkil qilinyapti. Markazda 
qobiliyatli hamda fanlarni chuqur oʻrganishga 
qiziqadigan yoshlarni aniqlash va seleksiya qilish, 
ulardagi iqtidorni yanada rivojlantirish, oʻquv 
dasturlari, adabiyotlar, metodik tavsiyalar va 
qoʻllanmalar ishlab chiqish, fan olimpiadalariga 
tayyorlash boʻyicha trenerlar jamoasini, jumladan, 
xorijiy mutaxassislar, olimlar va professor-
oʻqituvchilarni jalb qilgan holda shakllantirish 
kabi bir qator muhim vazifalar belgilangan. 

Koʻzlangan vazifalar amalga oshsa, qutlugʻ 
bu zamin yana bir bor yangi Renessans 
hodisasiga beshik boʻlishi, shubhasiz. Zero, 
unda salohiyati yuksak, ijodkor va ilmli yoshlar 
kamol topmoqda. Yangi Uygʻonish davrini 
ham aynan shular — yurt taraqqiyotining faol 
ishtirokchisi, innovatsion gʻoyalarning dadil 
tashabbuskori, millatimizning tom maʼnodagi 
“oltin fondi” bunyod etadi.                                                                

Risolat MADIYEVA,
“Yangi Oʻzbekiston” muxbiri

— Raʼno, qizim, yaxshiroq oʻranib ol, 
shamollab qolmagin, — deya yelkasiga koʻrpa 
tortadi.

nima qilarini bilmaydi. Donoxon uy yumushlari 
bilan kuymalanib ichkari kirdi.

— Doʻxtir kelmadimi? — deya xasta ovozda 
keliniga yuzlandi Olloyor bobo.

— Kelib qolar, hozir yana soʻroqlayman, 
— deya hovliga chiqdi Donoxon. Sandalga 
solingan choʻgʻdan oyogʻi qizib, yuzi qirmizi 
tus olgan qizaloq oʻrnidan turdi.

— Katta boʻlsam, shifokor boʻlaman, 
hammani davolayman, — deya bobosini 
quchoqladi. Moʻysafid qizaloqning boshini 
siladi, niyati ijobat boʻlishini tilab duo qildi.

— Hozir doʻxtir olib kelaman, — deya qizaloq 
bolalarcha erkalab tashqariga chiqdi. Onasining 
hay-haylashiga qaramay, ilonizi soʻqmoq boʻylab 
shiddat bilan yugurib, katta avtomobil yoʻli 
boʻyiga yetib keldi. Tez yordam mashinasi shu 
yoʻldan kelishiga umid qilgan qizaloq uzoq-
uzoqlarga tikildi, olisdan miltir-miltir chiroq 
yoqqan mashina yelib kelardi. Uning koʻzlari 
quvnab ketdi.

— Kelishyapti, kelishyapti, — deya uy 
tomon yugurdi...

Fargʻona viloyati Soʻx tumani “Lenbur” 
mahalla fuqarolar yigʻinida chorak asrdan 
buyon el salomatligi yoʻlida mehnat qilib 
kelayotgan Raʼno Homidjonovaning bolalik 
xotiralari bilan bogʻliq mazkur voqea boʻlib 
oʻtganiga yarim asrdan oshdi. Bolalik orzusi 
ushalib, fidokorona mehnati, bilimi va malakasi 
bilan elning koriga yarab kelayotgan oddiy 
qishloq shifokorining ish tajribasi, hayot yoʻli 
bugun koʻpga namuna. U mehnatidan baxt 
topdi, odamlar eʼtiborini qozondi, yoshlarning 
sevimli ustoziga aylandi.

Prezidentimizning “Tibbiyot 
xodimlari kuni munosabati bilan 
soha xodimlaridan bir guruhini 
mukofotlash toʻgʻrisida”gi 
farmoniga muvofiq, “Lenbur” 
oilaviy shifokorlik punkti 
hamshirasi “Sogʻlom turmush” 
medali bilan taqdirlandi.

— Taqdirlanganimni eshitib, 
qanchalik quvonganimni soʻz bilan 
ifodalab bera olmayman, — deydi oilaviy 
shifokorlik punkti hamshirasi. — Samimiy 
tilaklar, dil izhorlari koʻnglimni faxr-
iftixorga toʻldirdi. Qoʻqon shahridagi tibbiyot 
bilim yurtida tahsil olgach, tuman markaziy 
shifoxonasida doya, “Tul” birlamchi tibbiy 
sanitariya yordam koʻrsatish muassasasida 
hamshira, ”Lenbur” qishloq vrachlik 
punktida doya, oilaviy shifokorlik punktida 
hamshira boʻlib ishladim. Qishlogʻimizda 
aholiga tibbiy xizmat koʻrsatish bilan bogʻliq 
ishlar oʻz holicha edi. Yetti chaqirim olisda 
joylashgan “Devayron” qishloq vrachlik 
punktiga qatnab ishlardik. Tibbiy jihozlar, 
malakali vrachlarning yetishmasligi aholi 
salomatligini muhofaza qilish borasida 
koʻplab muammolar kelib chiqishiga sabab 
boʻlgan. 2016-yilda “Lenbur” oilaviy 
shifoxonasi qurib berildi. Zamonaviy 
maskanda aholi salomatligini muhofaza 
qilish bilan bogʻliq kerakli shart-sharoit 
yaratilgan. Bugun 2000 kishiga patronaj 
tibbiy xizmat koʻrsataman. Avvallari 
yordam soʻrab, murojaat qilgan fuqarolarni 
shifokor nazoratidan oʻtishga yoʻnaltirish 

bilan cheklanganmiz. Chunki qoʻlimizda 
hech qanday tibbiy jihoz, dori-darmon 
boʻlmagan. Endi esa masofadan turib ham 
malakali shifokorlar bilan muloqot qilish, 
tashxis qoʻyish, davolash bilan bogʻliq 
imkoniyatlarga egamiz. Har bir ishga 
kirishganimda bobomning bolalik xotiralarim 
bilan bogʻliq toʻgʻrilik, halollik, kasbga, 
ishga masʼuliyat borasida aytgan oʻgit va 
maslahatlarini yodga olaman.

Aholi salomatlik va fiziologik holatiga koʻra, 
tegishli guruhlarga ajratilib, tibbiy yordam 
koʻrsatish yoʻlga qoʻyilgan. Chunki birlamchi 
boʻgʻin toʻlaqonli va samarali ishlasa, aholining 
salomatlik koʻrsatkichi ham yaxshilanadi, 
xavfli xastaliklarga chalinish koʻrsatkichi 
keskin kamayadi. Mazkur yoʻnalishda tibbiy 
profilaktikani rivojlantirish, patronaj hamshiralar 
rolini oshirishga jiddiy eʼtibor qaratilayotgani 
odamlar ogʻirini yengil, uzogʻini yaqin qilmoqda.

— Bir necha yildirki, qandli diabet 
tashxisi bilan davolanib kelaman, — deydi 

Umbara qishlogʻida umrguzaronlik qilayotgan 
Umidaxon Davronbekova. — Oilaviy 
shifokorlik punkti hamshirasi tez-tez xabar 
olib, kerakli muolaja olishimga amaliy yordam 

beradi. Davlat mukofoti bilan taqdirlanganini 
eshitib, juda xursand boʻldim. Haqiqatan, 

shifokorimiz oʻz kasbining ustasi. Qaysi 
vaqtda murojaat qilsak ham yoʻq 
demasdan, amaliy yordam koʻrsatadi, 
yoʻl-yoʻriq, tavsiyalar beradi.

Bilimdonligi, shirinsoʻzligi 
bilan koʻpning eʼtiborini qozongan 
Raʼno yoshlarning sevimli ustozi, 
maslahatchisi sifatida ham hurmat 
topgan. Uning hayot yoʻli va 
mehnat faoliyatiga havas qilib, 
shifokorlik kasbini tanlayotgan 
yoshlar kundan kunga koʻpayib 

bormoqda.
— Hayotiy va kasbiy tajribasi 

orqali koʻpga oʻrnak boʻlib 
kelayotgan fidoyi inson bilan birga 

mehnat qilayotganimizdan haqli ravishda 
faxrlanamiz, — deydi “Lenbur” oilaviy 
shifoxona bosh shifokori Alisher Erkinjonov. 
— Besh mingdan ortiq kishiga tibbiy xizmat 
koʻrsatib kelyapmiz. Har bir mahallada 
tibbiyot brigadalari tashkil etilgan. Patronaj 
hamshira oʻz ishini toʻgʻri bajarib, xavfni erta 
aniqlab, bartaraf etmasa, bemor ogʻir holatga 
tushib qolishi mumkin. Shu maqsadda aholi 
oʻrtasida sogʻlom turmush tarziga rioya etish, 
kasallikni davolagandan koʻra oldini olish, 
toʻgʻri ovqatlanish, yosh bolalar, xotin-qizlar 
salomatligini mustahkamlash bilan bogʻliq 
targʻibot-tashviqot ishlariga alohida eʼtibor 
beryapmiz. Bu borada oʻziga xos hayotiy va 
amaliy ish tajribasiga ega Raʼnoxon opaning 
oʻrinli maslahatlariga suyanamiz.

Purviqor togʻlar qoʻynida joylashgan 
koʻhna Lenbur qishlogʻida umrguzaronlik qilib, 
elda eʼzoz topgan tibbiyot hamshirasi Raʼno 
Homidjonovani yuksak davlat mukofoti bilan 
qutlab kelayotganlar safi haligacha uzilgani 
yoʻq.

Rasuljon KAMOLOV,
“Yangi Oʻzbekiston” muxbiri

  Ularni qoʻllab-quvvatlash har qachongidan ziyod

Maktab taʼlimini 
rivojlantirish borasidagi 
saʼy-harakatlar allaqachon 
oʻz natijalarini bera boshladi. 
Inson kapitaliga sarmoya 
kiritish, farzandlarimizni 
ertangi kunimizning suyanchi 
va tayanchi boʻla oladigan 
insonlar sifatida kamol 
toptirishiga qaratilayotgan 
eʼtibor samarasini bugun 
turli mintaqaviy va 
xalqaro olimpiadalarda 
yuqori oʻrinlarni qoʻlga 
kiritib, yurtimiz shaʼnini 
yuksaltirayotgan iqtidorli 
oʻgʻil-qizlar misolida koʻrish 
mumkin.

Xazonrez kuzning izgʻirinli shamoli etni junjiktiradi. Tana harorati 
koʻtarilib, yoʻtali kuchaygan Olloyor bobo shifokor kutib, deraza 
oynasidan koʻz uzmaydi.
Togʻ qishlogʻiga sovuq erta oralagan. Izgʻirinli shamol qor 
kelishidan darak berayotgandek tobora kuchayib boradi. Odamlar 
pechka, sandalda jon saqlaydi bunday vaqtlarda. Olovkurakda 
laxta choʻgʻ olib kelgan Donoxon sandal ustiga yopilgan koʻrpaning 
bir chetini koʻtarib, oʻraga joylaydi.

Olloyor bobo ancha holsizlanib qoldi. Nafas 
olishi tobora qiyinlashib borardi. Raʼno yordam 
bergisi, dardiga darmon boʻlgisi keladi. Ammo 

XALQARO OLIMPIADA 
      G‘OLIBLARI

“DARDIGA MALHAM TOPGANLARNI 
KOʻRSAM, Xursand BO‘LAman”

havas, xursandchilik va eʼtiroflar kuni sifatida 
muhrlanib qoldi.

— Iqtidorli oʻquvchi yoshlarimiz soni 
yildan yilga ortib borayotgani barchamiz uchun 
quvonarli, — dedi maktabgacha va maktab taʼlimi 
vaziri Hilola Umarova. — 2022-yilda 46 ta, 
2023-yilda 91 ta, joriy yilda esa yuksak natija — 
122 ta medal qoʻlga kiritilgani xalqaro maydonda 
mamlakatimiz nufuzi tobora yuksalayotganidan 
dalolat beradi. Buning zamirida ustozlarimizning 
mehnati, ota-onalarning qoʻllab-quvvatlovi, 
yoshlarimizning bilimga boʻlgan katta qiziqishi 
va intilishlari yotibdi, desak adashmaymiz. 
Zimmamizda fan olimpiadalari gʻoliblari, 
ularning ustozlarini ragʻbatlantirish boʻyicha 
alohida vazifalar turibdi. 

Oʻzbekiston 2025-yilda “Buyuk Sharq 
Renessansi” xalqaro olimpiadasi, 2026-yilda 
58-xalqaro kimyo hamda 38-xalqaro 
informatika olimpiadalariga mezbonlik qilishi 
rejalashtirilgan. Kutilayotgan natijalar esa katta.

Oʻz ustida ishlagan ustoz va murabbiylar, 
dunyo ilm-fani maydonida yuqori natija 
koʻrsatayotgan oʻquvchilarning mehnati bugun 
yuksak darajada qadr va ragʻbat topmoqda. Eng 
nufuzli xalqaro fan olimpiadalarining gʻolib va 
sovrindorlari 75 million soʻmdan 187 million 
soʻmgacha, ustozlari 56 million soʻmdan 
168 million soʻmgacha pul mukofoti bilan 
taqdirlanmoqda. Bunday ragʻbatning boʻlgani 
yaxshi. Ammo gap faqat mukofotda emas. 
Asosiysi muvaffaqiyat, uning ortida yurt shaʼni, 
ota-ona obroʻsi bor. Yana bir shukuhli, koʻngilni 
koʻtaradigan jihat ham borki, bu yutuqlarning  
davlat darajasida qadrlanishi, eʼtirof etilishidir. 

— Men 2019-yil xalqaro kimyo olimpia
dasida kumush medalni qoʻlga kiritganman, 
— deydi  taqdirlangan oʻqituvchilardan 
biri Mohira Boltayeva. — Ayni paytda Abu 
Ali ibn Sino nomidagi ixtisoslashtirilgan 
maktabda oʻquvchilarni xalqaro olimpia
dalarga tayyorlab kelyapman. Bolalarning 
roʻparasida emas, balki yonida boʻlishga 
harakat qilaman. Ularning hayajonini, holatini 
yaxshi tushunaman. Bellashuvlarga ham ruhan, 
ham aqlan tayyorgarlik koʻramiz. Ularga 
doim takrorlayman: “Oldingizga qoʻygan 
maqsadlaringiz sari olgʻa yuring. Hech qayerga 
chalgʻimang, hech qanaqa stereotiplar sizni 
bu yoʻldan qaytara olmasin. Men ishonaman, 
qoʻlimizdan keladi, biz, albatta, uddalaymiz”. 
Bu yil men uchun rekord natija boʻldi. 3 

Koʻzlangan vazifalar amalga oshsa, qutlugʻ bu zamin yana bir bor yangi Renessans hodisasiga beshik 
boʻlishi, shubhasiz. Zero, unda salohiyati yuksak, ijodkor va ilmli yoshlar kamol topmoqda. Yangi 

Uygʻonish davrini ham aynan shular — yurt taraqqiyotining faol ishtirokchisi, innovatsion gʻoyalarning 
dadil tashabbuskori, millatimizning tom maʼnodagi 

“oltin fondi” bunyod etadi.

Yo‘ldoshlar

— Yaxshi gurung uzoq manzilni bir qadam 
qiladi, — dedi Hasan aka gap ohangidan 
menga murojaat qilib. — Biz tomonlarga nima 
maqsadda boryapsiz?

— Sening nima ishing bor, — deya 
ulfatining ogʻziga urmoqchi boʻldi Nuriddin 
aka. — Bu yerda rais emassan. Qolaversa, 
sening xoʻjayinchilik qiladigan davring oʻtdi 
— nafaqaga chiqding, axir. Nega endi bu 
kishim bizga hisobot berishi kerak? Toʻgʻrimi, 
ukajon?

Ikki tengdoshning samimiy gaplaridan 
zavqim keldi.

— Toʻrt-besh koʻylakni ortiqcha 
toʻzitgansizlar, shuning uchun gurung tizgini 
sizlarda boʻlgani yaxshi, — dedim kulib.

Oʻgirilib qarasam, Hasan aka qovogʻini 
uyib, oynadan tashqariga qarab jim boʻlib 
qolibdi. Nuriddin aka yana oʻrtogʻiga, soʻng 
menga yuzlandi:

— E, hazillashdim, joʻra, darrov toʻningni 
teskari kiyib oldingmi? Uka, shuning savoliga 
tezroq javob bermasangiz, manzilgacha 
qovogʻini ochmaydi.

Oʻrnimga yoʻldan koʻz uzmay avtomobil 
boshqarib ketayotgan Tohirjon boya yoʻlkirani 
savdolashayotib, mendan bilib olgan 
maʼlumotlarni toʻkib soldi:

— Bu akaxonning yaqinlari biz tomondagi 
sihatgohda davolanyapti ekan, ularni yoʻqlab 
boryapti. Oqshom ortga qaytadi. Ulgursam, 
balki yana oʻzim Toshkentga olib qaytaman.

Vodiyliklar bor joyda askiyasiz 
suhbatlashmaslikning iloji yoʻq. Nuriddin aka 
gapga chechan ekan, Hasan akaning qit-patiga 
tegishda davom etdi:

— Mana, gapning tagiga ham yetding, 
oshna. Poytaxtdagi toʻyda rosa oʻynading. 
Oʻynashing hammaga yoqdi. Charchagansan, 
bir oz mizgʻib ketaqol...

Hasan akaning andak chiroyi ochildi.
— Men bogʻdan kelsam, sen togʻdan 

kelasan-a, Nuriddin. Hozir aytdim-ku, gap
lashib ketamiz, deb. Mizgʻish qochmas... 
Mehmon, biz tomonlarda tez-tez boʻlib 
turasizmi?

— Chamamda oxirgi borganimga 6-7-yil 
boʻlib qoldi. Odamlar hayoti, shahar-qish
loqlar shamoyilida oʻzgarishlar katta boʻlsa 
kerak?

Boshimni hamrohlarimga oʻgirib, shu 
savolni berganimdan keyin ancha vaqt yoʻlga 
qaramadim. Sababi, suhbat qizib ketdi, Hasan 
akaning gap qopi ochildi:

— Mahallaga 20 yil raislik qildim. Ikki yil 
boʻldi, vazifamni yoshlarga topshirganman, 
ammo uyda xotirjam oʻtirishga qoʻyishmaydi. 
Hozir mahalla faoliyatidagi jonlanish bunga 
izn bermaydi. Avval idorada oʻtirib, faqat 
odamlarga kerak maʼlumotnoma yozib 
berish, uch-toʻrt oilaga nafaqa puli hisoblash 
bilan kunni kech qilardik. Hozir vakolat 
ham, shunga yarasha ish ham koʻpaygan. 
Odamlarning hayoti oʻzgardi. Ular tanballik, 
dangasalik dushman ekanini borgan sari 
teran idrok etyapti. Raisligimning dastlabki 
yillari muammo koʻp, ammo birortasiga 
yechim topilmasdi. Aniqrogʻi, ularni hal 
etishga mahallaning qoʻli kaltalik qilardi. 
Bugun ham muammolar yoʻq emas, biroq 
barchasini bartaraf etish mumkin. Odamlarga 
tomorqa berilgani yaxshi boʻldi. Tirikchilikni 
oʻtkazish osonlashdi, mehnatdan qochmasa 

boʻldi. Aslida, mehnatdan qoʻrqmaydigan 
xalqmiz. Ketmondastani suqib qoʻysangiz, 
koʻkaradigan yerimiz bor. Koʻz oʻngimizda 
xalqimiz farovonlashyapti. Eslasangiz, 
bir paytlar koʻchadagi ikki yo uch oilada 
avtomashina boʻlardi. Hozir har bir xonadon 
oldida ikki-uchtalab mashina turadi. 
Dehqonchilikdan tashqari, tadbirkorlik bilan 
shugʻullanadiganlar ham koʻpaydi, ishlab 
chiqarish kengaydi. Mahalla hududida 
korxonalar paydo boʻldi.

— Saʼdulla aka va farzandlari haqida aytib 
bergin, — gap qoʻshdi Nuriddin aka.

— Mahallamizdagi Saʼdulla aka bizdan 

4-5 yosh katta, — dedi Hasan aka hamrohiga 
bosh irgʻab. — Bir umr maktabda jismoniy 
tarbiyadan dars bergan. 2017-yilning kuz 
oylari edi. Bir kuni ertalabdan jahl otiga 
mingan, yuzi asabiylashishdan zoʻriqib ketgan 
akamiz idora ostonasida paydo boʻldi. He 
yoʻq, be yoʻq, menga oʻdagʻaylab ketsa deng. 
Aytmagan gapi qolmadi.

— Men toʻnimni bir teskari kiymay, bola. 
Meni bilasan-a, ayab oʻtirmayman. Sen oʻzi 
qanaqa raissan, bizning ham dodimizga quloq 
solasanmi? Senlarda vijdon bormi?

— Aka, tinchlikmi, sal oʻzingizni bosib 
oling, bundoq yotigʻi bilan tushuntiring, nima 
boʻldi? — deb xonaga olib kirdim.

Maʼlum boʻlishicha, katta oʻgʻli yoʻl 
yoqasida qurilayotgan yangi koʻp qavatli 
uylardan xonadon olishga bir necha yil oldin 
ariza bergan, lekin masala yechim topmagan. 
Tuman va viloyat hokimligiga murojaati 
samarasiz ketgan, siljish boʻlmagan. Kimdir 
“uylar allaqachon taqsimlab boʻlingan, ozroq 
xarajat qilsangiz, toʻgʻrilab beramiz”, deb 
Saʼdulla akani chalgʻitibdi va ish paysalga 
solinayotganida mahallani ayblabdi. Kichik 
oʻgʻli ancha uddaburon, tadbirkorlik qiladi. U 
ham ishlab chiqarish korxonasi qurish uchun 
yer ajratilishini soʻrab ariza berganiga koʻp 

vaqt boʻlibdi. Uning muammosi ham goʻyo 
mahalla aybi bilan hal boʻlmayotganmish, 
Saʼdulla akaning vajohati sababi shundan ekan.

— Aka, bu gaplardan xabarim yoʻq, 
menga bir ogʻiz aytmagansiz-ku. Kishining 
ruhi tushsa, oti ham chopolmaydi deydi 
xalqimiz. Koʻngilni choʻktirmang. 
Bilaman, xoʻjaligingiz katta, bir uyda tiqilib 
qolgansizlar, kattangizga alohida uy kerak. 
Kichik oʻgʻlingiz ham bir ishga qoʻl ursa, 
eplab ketadi, faqat ozgina dalda kerak, dedim. 
Uzoq suhbatlashdik. Orada ancha narsa 
yuzaga chiqdi. Masʼul va mutasaddilar asosan, 
taʼmagirlik qilib ishni paysalga solayotgani 
koʻrinib turar edi. Hamma hujjatini 
taxlatdim. Mahallaga biriktirilgan tegishli 
sektor rahbarlari bilan gaplashib, vaziyatni 
tushuntirdim. Masala biror haftalarda ijobiy 
xal qilindi. Hozir ikkala oʻgʻilning ishi 
yurishib ketgan: kattasi uy oldi, kichigi 
avvaliga bir necha odamni ish bilan taʼminlab, 
qurilish materiallari ishlab chiqaradigan 
sex ochgandi. Oʻtgan yili ota-onasini umra 
ziyoratiga olib bordi. Shu kunlarda biznesi 
kengayib, akasi bilan tuman markazida koʻp 
qavatli uy quryapti azamat. Xorijga ketib 
pul topib kelaman, degan maqsadda yurgan 
oʻnlab yoshlar hozir uning qoʻlida ishlayapti, 
roʻzgʻorini tebratyapti. Qoyilmisiz? Shukr, 
shunday imkoniyatlar yaratilgan davrlarga 
ham yetib keldik.

Suhbatga qoʻshilaymi-yoʻqmi, degandek 
ogʻiz ochishga chogʻlangan Nuriddin akani 
ham gapga solgim keldi.

— Toshkentda yubileylar qanday oʻtdi, 
xizmatdoshlar yoshlikni bir eslabsizlar-da?

— Oʻtgan asrning 70-yillari boshida 
Belarus oʻrmonlaridagi harbiy qismda xizmat 
oʻtaganmiz, — dedi Nuriddin aka. — Men, 
Hasan akangiz va toshkentlik Rahmatilla 
juda inoq boʻlganmiz. Bir necha yil avval 
Rahmatilla ogʻir dardga chalindi. Tekshirgan 
shifokorlar vaziyat jiddiyligini, bu ketishda 
bir-ikki oyda umri poyon topishini aytibdi. 
Katta pul evaziga faqat Hindistonda jarrohlik 
amaliyoti oʻtkazish bilan bu dardga davo 
topish mumkin ekan. Rahmatillaning uch qizi 
bor, oʻgʻli yoʻq. Lekin kuyovlari oʻgʻlidek 
boʻlib ketgan, hammasi oddiy, yaxshi insonlar, 
baraka topsin. Maslahatlashib, zudlik bilan 
Hindistonga olib ketishga qaror qilishadi. 
Zarur mablagʻ bazoʻr jamlanadi. Chiptalarga 
buyurtma berilib, hind shifoxonasidan joy 
band qilinadi. Ketishi kerak boʻlgan kuni 
kichik kuyovi Toshkentdagi shifoxonalarning 
birida xuddi shunday kasallar davo topa 
boshlagani haqida xabar olib keladi. Bu orada 
doʻstimizning ahvoli ancha ogʻirlashib qolgan 
ekan. Chiqmagan jondan umid.

Oʻzimizning shifokorlar oʻtkazgan 
jarrohlik amaliyoti muvaffaqiyatli chiqadi. 
Buning uchun Hindistonga yigʻilgan pulning 
bir qismi kifoya qiladi. Mana hozir Rahmatilla 
dard koʻrmagandek boʻlib ketdi. Qizlar va 

“Qaydasan, Fargʻona”, deb 
yoʻlga tushganimizda tong endi 
oqarib kelayotgan edi. Vodiyga 
borib keluvchilarning uzogʻini 
yaqin qilayotgan Tohirjon 
oʻzining aytishicha, “bu 
yoʻllarda kechasi ham koʻzini 
yumib” bemalol “Lasetti”sini 
boshqaraveradi.
Hamrohlarim uzoq yil 
harbiyda birga xizmat qilgan 
toshkentlik doʻstlarining 
75 yillik yubileyida ishtirok 
etib, uyga qaytayotgan ekan. 
Fargʻonaliklarga xos tantilik 
bilan, nisbatan yosh boʻlsam-
da, meni old oʻrindiqqa 
oʻtkazib, ikki joʻra orqa 
oʻrindiqqa joylashdi.

Nodir MAHMUDOV,
“Yangi Oʻzbekiston” muxbiri

ODDIY ODAMLARNING

quvonch va tashvishlari

Oʻn olti yoshida Alisher Navoiy devonidan kitob koʻchirgan, 
Maxtumqulidan taʼlim olgan, Hofiz, Saʼdiy, Fuzuliydan qalb 
halovatini izlagan atoqli qoraqalpoq shoiri, mutafakkir Ajiniyoz 
Qoʻsiboy oʻgʻli ijodi ulkan maʼnaviy daryodir. Undagi zilol 
tuygʻular, ohanglar va purmaʼno hikmatlarni oʻqiganingiz, his 
qilganingiz sayin dilingiz yayraydi. Doʻmbiraning oʻtli sadosi 
ostidagi yoqimli ohangdan bosh tebratasiz: “Birikkan Qoʻngʻirot 
ellarim bordir...”.

Davlatimiz rahbarining joriy yil 
16-iyuldagi “Atoqli qoraqalpoq shoiri 
va mutafakkiri Ajiniyoz Qoʻsiboy oʻgʻli 
tavalludining 200 yilligini keng nishonlash 
toʻgʻrisida”gi qarori ushbu noyob merosga 
koʻrsatilayotgan ehtirom va eʼzozning 
yuksak namunasidir. Zero, shoir ijodi 
xalqimiz madaniyati, adabiyoti rivojiga, 
yosh avlodni vatanparvarlik, ezgu gʻoyalar 
ruhida tarbiyalashga, oʻzbek va qoraqalpoq 
xalqlari oʻrtasidagi azaliy doʻstlikni 
mustahkamlashga xizmat qilib kelmoqda. 

Darhaqiqat, hassos shoirning sheʼr va dos
tonlarida aks etgan gumanistik falsafiy qarashlar 
el-yurtimiz qalbidan chuqur joy egallagan. Shu 
bois, Ajiniyoz Qoʻsiboy oʻgʻli tavalludining 
200 yilligini nishonlash UNESCOning xalqaro 
yubileylar rejasiga kiritilishini quvonch bilan 
qarshi oldik. Ayni paytda bu uning ijodiy 
merosi naqadar umumbashariy ahamiyatga ega 
ekanidan dalolatdir.

Kecha, 19-noyabr kuni Alisher Navoiy 
nomidagi davlat akademik katta teatrida 
Ajiniyoz tavalludining 200 yilligiga 
bagʻishlangan tantanali adabiy-maʼrifiy xotira 
kechasi boʻlib oʻtdi. Unda taniqli davlat va 
jamoat arboblari, diplomatik korpus vakillari, 
mehmonlar, yozuvchi-shoirlar, madaniyat va 
sanʼat namoyandalari, talaba yoshlar, keng 
jamoatchilik vakillari ishtirok etdi. 

— Shoir sheʼrlari oʻz ona tilida qayta-
qayta nashr etilgan, — deydi Oʻzbekiston 
Yozuvchilar uyushmasi raisi Sirojiddin 
Sayyid. — Qoʻshiqlari, aytishuv va oʻlanlari 
xalq tilida doston boʻlib ketgan. Nukusda 
oʻzbek tilidagi kitobi ham chop etilgan. Lekin 
shu paytgacha Ajiniyoz asarlarining toʻliq 
va mukammal tarjimasi oʻzbek tilida nashr 
etilmagan edi. Davlatimiz rahbari qarori bilan 
shoirdan bizga meros boʻlib qolgan barcha 
asarlarining oʻzbek tilidagi nashri ilk bora 
kitobxonlar qoʻliga yetib boradigan boʻldi. 
Ajiniyoz Qoʻsiboy oʻgʻlining “Tanlangan 
asarlar” toʻplami oʻzbek va qoraqalpoq 
tillarida nashr qilindi.

Mutafakkir shoir ijodi keng targʻib 
etilmoqda. Masalan, Badiiy akademiya 
Markaziy koʻrgazmalar zalida Ajiniyoz 
Qoʻsiboy oʻgʻli hayoti va ijodiga 
bagʻishlangan kitoblar, tasviriy sanʼat 
asarlari va xalq amaliy sanʼati namunalari 
koʻrgazmasi oʻtkazildi. Bundan tashqari, 
xalqaro ilmiy-amaliy konferensiyalar 
uyushtirildi. Ajiniyoz nomidagi Nukus davlat 
pedagogika institutida shoir muzeyi tashkil 
qilindi. Shoirning Moʻynoq tumanidagi qabri 
obod etilib, unga yodgorlik oʻrnatildi. 

Tadbirning dastlabki kuni ishtirokchilar 
shoirning Nukus shahridagi haykali poyiga 
gulchambar qoʻydi. Oqqush majmuasida 
xalqaro ilmiy-nazariy konferensiya va 
badiiy-adabiy kecha boʻlib oʻtdi. Mutafakkir 
hayoti va faoliyatiga bagʻishlangan 
sahna asarlari hamda “Ajiniyoz” badiiy-
publitsistik filmi yaratildi. Shoir ijodiga 
bagʻishlangan “Ayt, sen Ajiniyozning 
qoʻshiqlaridan” mavzusida mamlakatimiz 
yosh ijodkorlari tanlovi, ijod maktablari 
oʻquvchilari oʻrtasida uning hayoti va 
ijodiga bagʻishlangan insholar tanlovi 
oʻtkazildi. Bu tanlovlar yosh ijodkorlar 
tomonidan qizgʻin kutib olindi. 

Adabiy-maʼrifiy kechada yangragan kuy-
qoʻshiqlar va qoraqalpoq folklor dastalari 
oʻlanlari, dilbar raqslari yigʻilganlarda katta 
taassurot qoldirdi. 

Respublikamizning koʻplab hududlarida 
shoirning 200 yillik yubileyi munosabati 
bilan turli tadbirlar oʻtkazilmoqda. Unda 
nafaqat mamlakatimizdan, balki Qozogʻiston, 
Qirgʻiziston, Ozarbayjon, Turkiyadan olimlar, 
yozuvchi-shoirlar ishtirok etmoqda. Zero, 
Ajiniyoz Qoʻsiboy oʻgʻli ijodi timsolida butun 
Sharq adabiyotining oʻzak tomiri, xalqimizning 
orzu-umidlari, ezgu maqsadlari tarannum 
etilyapti.

 
Muxtasar TOJIMAMATOVA,

“Yangi Oʻzbekiston” muxbiri

Ajiniyoz Qo‘siboy o‘g‘li 
tavalludining 200 yilligiga

ayt, sen ajiniyozning 
QO‘shiQlaridan

Xalqimizning “toʻnini teskari kiydi” degan iborasi bekorga aytilmaydi. Oʻzim maktabda ona tili va adabiyotdan 
muallimlik qilib, nafaqaga chiqqanman. Bir kuni oʻquvchilarim ham shu savolni bergan edi: “Nega toʻnini 

teskari kiydi, deyiladi? Jahl chiqishiga toʻnning nima aloqasi bor? Buni qanday tushunamiz?” deb. Kitoblarni 
titib javobini topganman. Oʻshangacha oʻzim ham oʻylab koʻrmagan ekanman.6

kuyovlari maslahatlashib, oʻsha ortgan pulga 
otasining 75 yillik tavallud kunini nishonlab 
berdi. Aytganingizdek, uchala doʻst yoshlikni 
rosa esladik, raqsga tushdik. Doʻstimiz 
qatorimizda ekaniga shukr qilib kelyapmiz.

— Demak, tengdosh boʻlsalaringiz, 
sizlarning ham yubileyingiz yaqin ekan-da 
yoki oʻtib ketdimi? — deb soʻradim.

— Biz yil boshida 75 yoshni urib 
qoʻyganmiz, — davom etdi Nuriddin aka. 
— Hujjat boʻyicha Hasan fevralda, men mart 
oyida tugʻilganman. Ikkalamiz ham uyimizda, 
farzandlar va nabiralar qurshovida kichikroq 
qilib nishonladik. Katta nabiram hunarmand, 
daromadi chakkimas. Shu katta qilib 
nishonlaylik, deb turib olgandi, roʻyixushlik 
bermadim.

— Qanday hunari bor?
— Miskarlik bilan shugʻullanadi. 

Yosh boʻlsa-da, koʻplab shogirdi bor. Bir 
qutichalar, likopchalar, chiroyli suvinerchalar 
yasaydi, koʻrib koʻz quvnaydi. Lekin uning 
mahsulotlariga oʻzimizda uncha eʼtibor 
berilmaydi, negadir qadrlanmaydi. Yasagan 
buyumlarini asosan, internet orqali xorijga 
onlayn sotadi...

— Internetu onlaynniyam bilarkansiz, 
qoyil, — deb gap qoʻshib qoʻydi haydovchimiz 
Tohirjon.

— Albatta, bilaman, — zavqi keldi 
akaning, — mahsulotlarini qanday sotishini 
soʻraganimda nabiram tushuntirib bergan. 
Avvaliga rasmga olib, internetga qoʻygan. 
Qoʻlda yasalgan buyumlarning ishqibozlari 
boʻlarkan. Oʻshalar buyurtma bera boshlagan. 
Choʻntakka ham sigʻadigan kichkina 
qutichasini yaqinda avstraliyalik xaridorga 
800 dollarga sotibdi. Hozir Toshkentda 
“Hunarmand” uyushmasi oʻtkazayotgan 
koʻrgazmada qatnashyapti.

— Ikkovingiz ham gap orasida “toʻnini 
teskari kiyish” degan iborani ishlatdilaringiz. 
Bu jahli chiqqan odamga nisbatan aytilishini 
bilaman. Biroq nega aynan shunday 
deyilishini bilmas ekanman, — qiziqib 
soʻradim otaxonlardan.

Boyadan beri jim ketayotgan Hasan akaga 
yana jon kirdi.

— Xalqimizning “toʻnini teskari kiydi” 
degan iborasi bekorga aytilmaydi. Oʻzim 
maktabda ona tili va adabiyotdan muallimlik 
qilib, nafaqaga chiqqanman. Bir kuni 
oʻquvchilarim ham shu savolni bergan edi: 
“Nega toʻnini teskari kiydi, deyiladi? Jahl 
chiqishiga toʻnning nima aloqasi bor? Buni 
qanday tushunamiz?” deb. Kitoblarni titib 
javobini topganman. Oʻshangacha oʻzim 
ham oʻylab koʻrmagan ekanman. Bu ibora 
odamning dargʻazab boʻlganini ifodalaydi. 
Avvallari odamlarning kundalik kiyimi toʻn 
boʻlgan. “Kambagʻalni urma, soʻkma, toʻnini 
yirt” degan ibora ham shundan qolgan. Ha, 
kambagʻalning toʻni bir dona boʻlgan. Agar 
toʻni yirtilsa, koʻchaga kiygani boshqa libosi 
qolmas edi. Ana oʻsha davrlarda kambagʻal 
odamning jahli chiqib, birortasi bilan 
olishmoqchi boʻlsa, toʻnining ustki qismini 
avaylab, teskarisini kiyib olar ekan. Chunki 
tuproqqa dumalab yoqalashsa, yirtilgan 
taqdirda ham ichiga yamoq tushadi, oʻngini 
kiysa yamoq ichida qolib ketadi. 

Qarasam, menga kerakli sihatgoh darvozasi 
oldida turibmiz.

— Mana, manzilimga ham yetib keldim, 
rostdan ham vaqt qanday oʻtganini bilmay 
qoldik, — dedim men bilan xayrlashishga 
chogʻlanib turgan hamrohlarimga. — Ayting-
ayting, inson feʼlida toʻnini teskari kiygulik 
qilmasin. Gʻam-tashvishdan xoli, quvonchga 
oshno, koʻngli xotirjam, maʼnaviyati yuksak 
odamga buning zarurati yoʻq. Xalqimizga 
egnidagi toʻn oʻngi bilan yarashadi.

Hasan va Nuriddin akalarning yuzi yanada 
yorishdi:

— Yashang, uka! Qoʻlni tashlang...


